
Доллар — 88,29

Евро — 96,08
Валютёйы аргъБоныхъёд Хурыскаст — 07,28

Хурныгуылд — 16,54Боны дёргъ — 09,26
Республикёйы гидрометцентр куыд хъусын кёны, афтёмёй абон, 18 январы,

нё уардзён. Уёлдёфы температурё республикёйы — 0-4 градусы хъарм , Дзёуджы-
хъёуы — 1-4 градусы хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2024 азы 18 январ — тъёнджы мёйы 18 бон, цыппёрём

Фыццаг ирон Хъёбатыр

КЁСУТ НОМЫРЫ:

Фембёлды архайджытё
ёркастысты регионы зынг-
сирвёзтыты ныхмё служ-
бё саразыны ёмё Транс-
камы автомагистралы
ёдасдзинады фарстатём.
Бёлвырддёр зёгъгёйё,
Цёгат Ирыстоны ёртё му-
ниципалон сконды  арёзт
кёй ёрцёудзён зынгсир-
вёзтыты ныхмё службёйы
цыппар  субъекты: Алагиры
районы — Дзуарыхъёуы,
ёппёт афонты чи кусдзён,

уыцы туристон-рекреацион
комплекс "Мамысон"-ы,
Ёрёфы районы — Мёцу-
тёйы хъёуы ёмё Мёздё-
джы районы — станицё
Павлодольскаяйы. Уый
руаджы зынгсирвёзтыты
бынёттём службёйы кус-
джытё  тагъддёр хёццё
кёндзысты, уый та рат-
дзён фадат сё материа-
лон сёфтытё, стёй арты
аххосёй фыдбылызы чи
бахауы, уыцы адёмы ны-

мёц фёкъаддёр кёны-
нён.
Алексей Серко йё кусёг

фембёлды рёстёг архай-
дзён Уёрёсе ёмё Цёгат
Кавказы федералон зылды
ёнёнхъёлёджы цёутё

ёмё ёрдзон фыдбылызты
фёстиуджытё иуварсгё-
нёг министрадты хицёут-
тимё Дзёуджыхъёуы
арёзт цёлхёмбырды, ёр-
кёсдзысты дзы  террито-
риалон оргёнты куыст
фёхуыздёр кёныны фарс-
татём. 

РЦИ-Аланийы 
Сёргълёууёджы
ёмё Хицауады 
пресс-слжбё

Документ куыд амоны,
афтёмёй амынд ном бы-
нёттон хиуынаффёйады
хицёутты дёсны бы-
натахсёг адёймёгтён
дётдзысты амынд къаба-
зы рёзтмё ёвёрён ба-
хёссыны, муниципалон
иугёндты цардархайдён
фадёттё аразыны, бы-
нёттон хиуынаффёйады
оргёнтём чи ис, уыцы
хицён паддзахадон бар-
тё ёххёст кёныны, стёй
профессион архайды ён-
дёр ахадгё бёрёггё-
нёнтё равдисыны тых-
хёй.
Указмё гёсгё, профи-

лон къабазы ёппынкъад-
дёр 20 азы дёргъы чи
бакуыста ёмё къабазон
хёрзиуджытё кёмё ис,
кадджын ном дётдзысты
ахём адёймёгтён.

Нё уацхёссёг

Указ

Кадджын ном 
фидаргонд ёрцыд
Уёрёсейы Президент

Владимир ПУТИН йё
къух ёрёвёрдта кадджын
ном "Уёрёсейы Федера-
цийы бынёттон хиуынаф-
фёйады сгуыхт кусёг"
сфидар кёныны тыххёй
Указы.

Фембёлд

РЦИ-Аланийы Сёргълёууёг Сергей МЕНЯЙЛО
фембёлд статс-нымёрдар — Уёрёсейы Федерацийы
Граждайнаг хихъахъхъёнынады, ёнёнхъёлёджы цаутё
ёмё ёрдзон фыдбылызты фёстиуджытё иуварсгёнёг
министры хёдивёг Алексей СЕРКОИМЁ. Уый Цёгат
Ирыстонмё ссыд кусёг балцы. 

Кусёг балцы — 
Цёгат Ирыстонмё

Сергей Меняйло  Цёгат
Ирыстоны Хицауады Сёр-
дары хёдивёг Платы Аль-
бинё ёмё   ахуырад ёмё
наукёйы министр Алыбег-
ты Эллёимё лёмбынёг

ёркастысты, эксплуатаци-
мё кёй райстой, уыцы
объект — республикёйы
разамонёджы фёндонмё
гёсгё йё кадджын уавёры
нё байгом кодтой, фыццаг
бон йё  куыст райдыдта ёр-
вылбоны фёткмё гёсгё.
Уагдоны ис 280 бынаты.

Ныртёккё йём исынц са-
биты — абоны онг уал дзы
ис 33 сывёллоны. Ног
дыууёуёладзыгон агъуыс-
ты  сарёзтой ёппёт

хёрзвадёттё сабиты алы-
вёрсыг рёзтён: стыр
спортивон зал, музыкёйён
— стыр хатён, уёрёх хё-
ринаггёнён,15 къорды, уы-
донимё — хёрзгыццыл сы-

вёллёттён дёр. Ёмё
сёйрагдёр, ёнёнхъёлё-
джы лёвар сабитён —
ленкгёнён хинайён.
Рёвдауёндоны кёрты —

спортивон ифтонггёрзтё,
сарёзтой дзы хъазён
фёзуат херыимё.
РЦИ-Аланийы Сёргъ-

лёууёджы зёрдёмё тынг
фёцыд ёмё стыр аргъ
скодта рёвдауёндоны ре-
креацион зонёйы арёзт
национ къуымён — ам

ёрёмбырд кодтой ирон
цардыуаджы хъёугё
дзаумёттё ёмё адёмон
музыкалон инструменттё.
Ахуырадон уагдоны раза-
монджыты зёрды ис ирон
литературон ёвзаджы бын-
дурёвёрёг Хетёгкаты
Къостайы цард ёмё сфёл-
дыстад ёвдисёг тематикон
къуым саразын. 
Сергей Меняйло загъта,

алы рёвдауёндоны дёр

сёйрагдёр кёй у аив,
зёрдёмёдзёугё  уавёр-
тё саразын, цёст кёмё
райы ёмё хъомылгёни-
нёгтён ёхсызгон чи у,
ахём  цёстуынгё ёрмё-
гёй йё сфёлындын. Уымё
гёсгё бауайдзёф кодта
республикёйы Бындурон
арёзтады управленийён —
рёвдауёндоны тыргъты
хъуамё  гом къултё ма уа,
ууыл ахъуыды кёнын хъуы-
ди, агъуысты мидёг ма

куыстытё куы цыди, уёд.
Ахуырад ёмё наукёйы ми-
нистрадён фёдзёхст ёр-
цыд аивёдты ахуырадон
уагдётты студенттён —
фидёны нывгёнджытён
бабар кёнын, цёмёй фех-
хуыс кёной рекреацион
къуым саив кёнынмё.

— Сывёллёттё рёвда-
уёндоны сё фылдёр рёс-
тёг ёрвитынц, уыдонён
уый сё дыккаг хёдзар у,
уымё гёсгё сын саразын
хъёуы ёнцойуат, зёрдё-
мёдзёугё уавёртё. Уы-
имё, рох кёнын нё хъёуы
уагдоны хъомыладон ёмё
ахуырадон хёстё дёр. Уы-
цы дыууё хъуыддаджы
баиу кёнын ёмбёлы, рёв-
дауёндоны агъуысты ха-
тёнты Нарты кадджытё
ёмё ирон-уырыссаг ар-
гъёутты сюжеттёй саив
кёнын, ныффыссын сыл
иронау ёмё уырыссагау.
Сабитё фылдёр ахуыр кё-
нынц хъазты хуызы, уымё
гёсгё сын  ахуыр ёмё
хъомыладён хъёугё ма-
дзёлттё ёмё уавёртё
саразын хъёуы, — фёбё-
рёг кодта Цёгат Ирыстоны
Сёргълёууёг.  
Ирон культурон бынтё

бахъахъхъёныны темё
адарддёр кёнгёйё, Сер-
гей Меняйло бахёс кодта
министр Алыбегты Эллё-
йён рёвдауёндёттём
практикёйы рёстёг хонын
студенттё хореографион
ахуырадон уагдёттёй, цё-
мёй сывёллётты кафыныл
ахуыр кёной. Уый тыххёй
фехъусын кодта РЦИ-Ала-
нийы Сёргълёууёджы
ёмё Хицауады пресс-
службё.

ГАПБАТЫ Алетё

Ёхсызгон цау

РЦИ-Аланийы  Сёргълёууёг Сергей МЕНЯЙЛО
бабёрёг кодта, арёзтадон куыстыты фёстё чи байгом,
Заводы поселочы уыцы 181-ём рёвдауёндон. Объект
арёзт ёрцыд национ проект "Демографи" ёмё паддза-
хадон  программё "Ахуырады рёзт"-ы фёлгёты.

Заводы поселокён — 
ног рёвдауёндон 

Цавёр зындзинёдтё
лёууы министрады раз,
цавёр ёнтыстдзинёдтё
бантыст сё къухы ивгъуыд
азы ёмё 2024 аз цавёр
фарстатыл  кусдзён ми-
нистрад, уымёй  райдыдта
йё  ныхас Алыбегты Эл-
лё.  

"Нё пресс-конференци
абон чысыл ёндёрхуызон
уыдзён, фёнды мё, цё-
мёй, кёй фёхуыдтам,
уыцы студенттё ёмё
скъоладзаутимё  нё ны-
хас уа ёргом ёмё пай-
дайаг. Ацы хатт нё ба-
фёндыд  радзурын канд
скъолаты ёмё профес-
сионалон ахуырады тых-
хёй нё, фёлё ма хъуамё
ёмбарём, уыдон куыд
баст сты уёлдёр ахуыра-
димё, куыд рахизынц нау-
кёмё. Мах  цёрём тынг
вазыгджын рёстёджы,
уымён ёмё цёуы сёр-
магонд ёфсёддон опера-
ци, иннё ‘рдыгёй та уый

дётты  нё фёсивёдён
сёхи равдисыны фадат.
Уымё гёсгё нё фёнды
фылдёр наукё ёмё фё-
сивёды тыххёй аныхас
кёнын, — загъта министр.
— 2023 аз педагогон къа-
базы ёппёт кусджытён

хуымётёг аз нё уыд, уы-
мён ёмё   Уёрёсейы
Президент расидт  Ахуыр-
гёнёг ёмё хъомылгёнё-
джы аз. Уый фёлгёты нё
министрад сарёзта бирё
мидисджын мадзёлттё.
Нё сёйраг хёс уыд, педа-
гогы дёсныйадмё не
‘ргом раздахын ёмё

ахуыргёнёджы кад бёр-
зонддёр сисын. Мах уы-
нём, ахуырады систе-
мёйы размё цы лыггёни-
наг фарстатё лёууы ёмё
сыл кусём". 
Дарддёр министр бёл-

вырдёй ёрдзырдта 2023

азы куысты бёрёггёнён-
тыл.

"Мах нё цёст дарём,
куыд ивынц рёстёджы до-
мёнтё ёмё архайём,
цёмёй уыцы ивддзинёд-
тём гёсгё нё республи-
кёйы хъёууон хъёдзарад
ёмё туризмы къабазён
цёттё кёнём специа-

листтё. 2021 азы астёук-
каг профессион ахуырады
кёд иу ног дёсныйад бай-
гом кодтам, уёд ныр та
сты — 21 ног дёсныйады,
кёнё та профессионали-
теты", — загъта министр.

(Кёрон 2 фарсыл)

Пресс-конференци

Республикёйы ахуырад ёмё наукёйы министр
АЛЫБЕГТЫ Эллёйён уыд пресс-конференци.
Архайдтой дзы "Дзёуджыхъёуы зонадон центр"-ы
разамонёг ЦЫБЫРТЫ Алексей ёмё ЦИПУ-йы ректор
ОГЪУАТЫ Алан. Мадзалмё хуынд ёрцыдысты
11-ём кълёсты ахуырдзаутё республикёйы районтёй
ёмё астёуккаг профессион колледжты студенттё.
Уыдонён фадат уыд министрмё радтын ахуырады
къабазимё баст фарстытё. 

Ахуырады фарстатём ——
бёлвырд цёстёнгасПрофилон ведомст-

вёйы минёвар куыд
загъта, афтёмёй амынд
хъуыддаг ёххёст кён-
дзысты "Уёрёсейы Фе-
дерацийы адёмты куль-
турон бынты объектты
тыххёй" федералон за-
къонмё гёсгё.

— Зёххы хёйттыл куль-
турон бынты объекттё ис
ёви нёй, уый, стёй ацы
объектты хъахъхъёнына-
ды тыххёй фарстытё ко-
митетмё барвиты ёр-
мёст Алагиры районы ад-
министраци. Уёвён ис,
ёмё ацы домён ницё-
мё ёрдарыны ёууёл ад-
министративон, кёнё
уголовон бёрнондзинад
кёй расайдзён, уый уё
рох ма уёд, — загъта ко-
митеты минёвар.
Уыимё, ведомствё ра-

йоны сёргълёуджытён
бахёс кодта объектты
хъахъхъёнынады тёлмы-
тыл хицауады ёвастёй
арёзтад ма бауадзыны
фёдыл куыст фёрёвдз
кёнын, стёй адёймагён
ёмё юридикон иуёгтён
лёвёрд зёххы хёйттыл
культурон бынты объект-
ты ёмё сё хъахъхъёны-
нады тёлмыты тыххёй
фарст комитетён, ёнё-
мёнг, радтын. 

БЁЗЗАТЫ Алинё

Юридикон
ёууёл

Адёмты
культурон бынтё
Зёххы хёйттё дёттын

ёмбёлы ёви нё, ууыл
Цёгат Ирыстоны бы-
нёттон хиуынаффёйады
администрацитё фидау-
дзысты нё республикёйы
Культурон бынты объект-
тё хъахъхъёнынады ёмё
сё пайдакёнынады коми-
тетимё.

Ныхасы архайдтой рес-
публикёйы промышлен-
ност ёмё инвестициты ми-
нистр Мёрзойты Влади-
мир, финансты министры
фыццаг хёдивёг Оксанё
Карова, Промышленносты

рёзты фонды разамонё-
джы хёстё рёстёгмё
ёххёстгёнёг Кучиты Сос-
лан, регионы промышленнон
куыстуётты хицёуттё.
Байхъуыстой Фонды

2023 азы куысты бёрёггё-
нёнтём, ацы аз сё зёрды
куыстуёттён куыд ёмё цы
хуызы баххуыс кёнын ис,
уыдёттыл рауад ныхас.
Фонд кусын райдыдта 2022
азы, йё фёрёзтё ныр-
тёккё сты 330 милуан со-
мы. Промышленнон куыст-
уёттён ёфстёуттё рад-
той 260 милуан сомы.
Ахём ёххуыс банкъард-

той хъёдын дзаума, згъёр
кусёг, дур къахён ёмё йё
бакусёг, бетон ёмё

згъёрбетон скондтё ара-
зёг куыстуёттё. Ацы аз
Фондмё бафтдзён фё-
рёзты 180 милуан сомы.
Дзанайы-фырт куыд фё-
бёрёг кодта, афтёмёй
промышленнон къабаз до-

мы уёлдай цёстдард. Йё
ныхасмё гёсгё, ныртёк-
кё федералон программё-
ты фёрцы промышленнон
къабазы стыр куыст цёуы. 

"Куыстуёттё исынц ёх-
хуыс, ёфсёуттё, гранттё,
ифтонггёрзтё балхён-
гёйё сё хёрдзты ныхмё
фёрёзтё, ёндёр ма-
дзёлттё дёр. Уыцы куыст
дарддёр дёр кёнын хъё-
уы, федералон ёмё регио-
налон ёххуысы мадзёлт-
тёй спайда кёнём. Ацы
мадзёлтты тыххёй фехъу-
сын кёнём амалхъомтён.
Уый руаджы нём фёзын-
дзысты куысты ног бынёт-
тё, бюджетмё ёфтдзён
ёфтиёгтё, уёдё хи про-

дукцийё ёфсёст уыдзыс-
тём", — загъта Хицауады
Сёрдар.
Промышленнон куыст-

уётты разамонджытё ра-
дзырдтой, сё куыстадты
райрёзтён цы мадзёлт-
тёй пайда кёнынц, Фонды
руаджы цы нысантё ёх-
хёст кёнынц, уыдётты
тыххёй. Дзанайты Барис

куыд радзырдта, афтёмёй
республикёйы разамынд
арёзт у промышленносты
рёзтмё. "Хицауады размё
РЦИ-Аланийы Сёргълёу-
уёг Сергей Меняйло ёвё-
ры ахём хёстё. Ныртёк-
кё нём ёххуысы фёрёз-
тё ис, Уёрёсейы Эконо-
микон рёзты ёмё Уёрё-
сейы Хъёууон хёдзарады
министрадтёй сё ёнкъа-
рём. Хъуамё иннё фадёт-
тёй дёр спайда кёнём",
— фёбёрёг кодта Хицауа-
ды Сёрдар.
Уый тыххёй фехъусын

кодта РЦИ-Аланийы Сёргъ-
лёууёджы ёмё Хицауады
пресс-службё.

БУТАТЫ Эльзё 

Архайд

РЦИ-Аланийы Хицауады Сёрдар ДЗАНАЙТЫ Барис
цы ёмбырд скодта, уым ныхас рауад РЦИ-Аланийы Про-
мышленнон рёзты фонды рахёцёнтыл.

Промышленнон рёзты фонд

Хатдзёгтё ёмё нысантё

— Нё дёлхайады разамынд ёмё
специалисттё ивгъуыд азы дёргъы
сё куыст арёзтой федералон за-
къонёвёрынад ёмё паддзахад
Слестгёнёг комитеты бёрны цы
ёххёстбартё бакодта, уыдоны бын-
дурыл. Ёппёт уголовон ёмё иннё
барадон фарстатён дёр аргъгонд
цыд, закъоны цёстёй акёсгёйё. 
Сёвзёргё уавёр хынцгёйё, мё

ныхас райдайын ёмбёлы цалдёр
нымёцёй. Афтё, 2023 азы иуцас-
дёр фёфылдёр, республикёйы цы
фыдракёндтё регистрацигонд ёр-
цыд, уыдоны нымёц. Уыимё, хъыга-
гён, сырёзт уёззау ёмё уёлдай
карздёр фыдракёндты нымёц дёр.
Азы дёргъы слестгёнёг хайады
специалистты ёргом аздахын
бахъуыд экстремистон фёзындтыти-
мё, наркотикты ёнёзакъон зилдухы
фёлтёрёнтимё, ёхцадомёнтё
ёмё ёндёр ахём хъуыддёгтимё
баст уголовон фыдракёндтём. 
Ёмткёй райсгёйё, 2023 азы

слестгёнёг хайадмё ёрбалё-
вёрдтой алыхуызон фыдракёндты
фёдыл 1069 хъусынгёнинаджы
(2022 азы бёрёггёнёнтимё абар-
гёйё, чысыл фылдёр). Ёппёт уы-
цы хъусынгёнинёгты фёдыл слест-
гёнёг комитеты минёвёрттё са-
рёзтой закъонёвёрынады бынду-
рыл ёмбёлгё мадзёлттё. Уыцы
ёрмёджытём ёркёсгёйё, арёзт
ёрцыд 91 уголовон хъуыддаджы.
175 хъусынгёнинаджы фёдыл ёр-
мёджытё лёвёрд ёрцыдысты,
ёмбёлгё слестгёнён-агурён
мадзёлттё саразын комкоммё кё-
мё хауы, уыцы ведомствётём
(Прокуратурёмё, Мидхъуыддёгты
министрад ёмё иннётём). 
Уыимё, 528 хъусынгёнинагмё

ёркёсгёйё, слестгёнджыты уы-
наффёйё амынд ёрмёджыты бын-
дурыл уголовон хъуыддёгтё арёзт
не 'рцыд.
Ивгъуыд азы дёргъы хайады

слестгёнджыты бёрны уыдысты 164
уголовон хъуыддаджы. Уыдонёй 89
уголовон хъуыддаджы фёдыл ёп-
пёт ёмбёлгё слестгёнёг ма-
дзёлттё дёр ныридёгён ахицён

сты. Иннёты фёдыл дарддёр цёуы
слестгёнён архайд. Хайады специа-
листты дёсныдзинадыл дзурёг
дёнцёгён ёрхёссён ис ахём цау
— ивгъуыд азы дёргъы прокурортё
уёлёмхасён слестгёнён мадзёлт-
тё саразыны тыххёй фёстёмё цы
уголовон хъуыддёгтё рарвыстой,
уыдоны нымёц дыууё хатты фё-
къаддёр. Уыимё, тёрхондёттё нё
рабёрёг кодтой, уголовон хъуыд-
дёгтё кёй ныхмё арёзт ёрцыд,
уыцы гуырысхойёгты закъонон бар-
тё фёкъахыр кёныны цаутё.
Уёлдёр цы уголовон хъуыддёгты

кой скодтам, уыдонён сё фылдёр-
мё тёрхондёттё ныридёгён ёр-
кастысты. Уыцы хъуыддёгты фёдыл
хаст тёрхонадон уынаффётём гёс-
гё, фыдгёнджытё цы ёхцайы зиан-
тё ракодтой, уыдонён сё 3 милуа-
ны бёрц ныридёгён фёстёмё
раздёхтой.
Ахём дёнцёгтёй иуён ёрхёс-

сён ис, УФ-йы Уголовон кодексы
145.1-ём статьяйы 2-ём хайы
("Куысты мызд нё радтын") бынду-
рыл цы уголвон хъуыддаг арёзт
ёрцыд, уый. Ацы цауы фёдыл
слестгёнён хайады минёвёрттё
сарёзтой бёстон оперативон-
агурён ёмё ёндёр  иртасён

архайд. Слестгёнджыты лёмбынёг
куысты фёрцы 2,7 милуан сомы
бёрцёй цы финансон зиан рабё-
рёг, уый фёстёмё здёхт ёрцыд. 
Слестгёнёг управленийы дёл-

хайёдтё се 'рвылбоны куысты сёр-
магонд ёргом здахынц ёнахъомтё
ёмё фёсивёды 'хсён алыхуызон
ёгъдаухёлдтытё ёмё фыдракёнд-
тё ма 'руадзыны фарстатём дёр.
Уыцы нысанимё нё хайады специа-
листтё иудадзыгон фёткы бынду-
рыл фембёлдтытё аразынц ахуыр-
дзау фёсивёдимё, ёмбарын сын
кёнынц закъонёвёрынады уаг-
ёвёрдтё. 
Кёй зёгъын ёй хъёуы, ёнахъом-

ты бахёссён ис, йё дарддёры цар-
ды нысантё кёмён нёма ёрфидар
сты, ахём сёрмагонд социалон
къордмё. Арёх уыцы къорды минё-
вёрттём фёзыны, ёхсёнады цард-
архайды уагёвёрдтимё ныхмё-
вёрд чи у, ахём зондахаст. Уый ах-
хосёй уыдонёй иуёй-иутё ёрлёу-
уынц рёдыд фёндагыл, ёгъдау-
хёлдтытё ёмё фыдракёндтё са-
разынц. Уыцы ёууёл хынцгёйё,
слестгёнёг хайады кусджытё
къёрцхъус сты фёсивёды 'хсён
фыдракёндтё ма 'руадзыны профи-
лактикон куыстмё. 
Иннё хъуыддаг та у, ёнахъомты

ныхмё цы фыдракёндтё арёзт ёр-
цёуы, уыдоны фёдыл слестгёнён
ёмё цёстдарён архайд. Афтё,
2023 азы дёргъы нё хайады спе-
циалисттё алыхуызон ведомствётё
ёмё куыстуётты номыл балёвёрд-
той алыхуызон барадон домёнтё
ёнахъомты бартё бахъахъхъёныны
фёдыл. Ёппёт уыцы амынддзинёд-
ты фёдыл дёр хаст ёрцыдысты
бёлвырд уынаффётё. Уыимё,
Слестгёнёг комитеты домёнты
бындурыл дисциплинарон ёгъдауёй
ёфхёрд ёрцыдысты фарстайыл
бёрнон цалдёр адёймаджы. 
Ёппёт уыцы фарстатыл кусгёйё,

уёлдай лёмбынёг каст цёуы си-
дзёр сывёллётты бартё фёкъахыр
кёныны, цауд медицинон лёггёдты
аххосёй адёймаджы ёнёниздзина-
дён зиан ракёнын ёмё ёндёр
ахём цаутём дёр. 
Фёстаг рёстёг Слестгёнёг ко-

митеты минёвёртты ёргом здахын
бахъёуы, сёрмагонд ёфсёддон
операцийы чи архайы, уыдонён сё-
хи ёмё сё бинонты бартё бахъахъ-
хъёныны хъуыддагмё дёр. Ацы
къорды уёнгтён ведомствёйы кусы
"комкоммё бастдзинады" сёрма-
гонд лини. Уый фёрцы уыдонён лё-
вёрд ёрцёуы ёппётвёрсыг юри-
дикон ёххуыс.
Иу ныхасёй, ахём фёткы бынду-

рыл ёрвылбонон куыст цёуы,
Уёрёсейы Слестгёнёг комитеты
размё цы бёрнон хёстё лёууы,
уыдоныл. 

Ныхас ныффыста
СЛАНТЫ Аслан

Уёрёсейы Слестгёнёг 
комитет: бёрнон хёстё, 

ахадгё архайд
Иннё хёттыты куыд вёййы, афтё та ныр дёр ведомствётё хатдзёг-

тё кёнынц ивгъуыд азы куысты бёрёггёнёнтён, нысантё ёвёрынц
хёстёгдёр рёстёджы архайдён. 
Уыцы фарстатё ныртёккё сты Уёрёсейы барадхъахъхъёнёг оргён-

ты куысты боны фёткы дёр. Комкоммё нё ныхас у УФ-йы Слестгёнёг
комитеты архайды тыххёй. Ацы ахсджиаг паддзахадон оргён арёзт ёр-
цыд 2011 азы, йё бёрны сты уголовон тёрхонадимё баст ёххёстбартё.
Уыимё, комитеты кусджыты къухы вёййынц уёлдай карздёр фыдра-
кёндты фёдыл слестгёнён мадзёлттё. 
Уёрёсейы Слестгёнёг комитеты Дзёуджыхъёуы Цёгат-Ныгуылёй-

наг хайады ивгъуыд азы куысты бёрёггёнёнтё куыд рауадысты?
Хайады кусджытё 2023 азы дёргъы фылдёр ёргом цы фарстатём здёх-
той? Паддзахады интерестё ёмё адёймаджы бартё къахыргонд цы
уёззау фыдракёндтёй ёрцыдысты, уыдоны фёдыл цавёр слестгёнён
куыст арёзт цыд? Уыдётты тыххёй "Рёстдзинад"-ён радзырдта Дзёу-
джыхъёуы Цёгат-Ныгуылёйнаг слестгёнёг хайады разамонёджы хёди-
вёг, юстицийы дёлбулкъон ЦЁЛЛАГГАТЫ Байтугъан:

Цёвиттон, 2021 азы мё цард-
ёмбалимё уыдыстём Петергофы
паддзахы фидары. Стыр фидар у,
йё алыварс — зёххы быны
тъунелтё, цёмёй тёссаг уавёры
ууылты рацёуён ёмё хи бафёс-
вёд кёнён уыдаид. Фидарыл ёр-
зылдыстём — ёнёкёрон бирё
хатёнтё дзы паддзахы бинонтён
улёфынён ёмё бёрёгбётты сё
уазджытимё ёмбёлынмё. Фида-
ры раз — сё уазджытё-иу бё-
лёгъты кём ленк кодтой, ахём
цад.
Уым рудзгуытёй ёддёмё

кёртмё кёсгёйё, мё зёрдыл
ёрлёууыд, хистёртёй кёй фе-
хъуыстон, уыцы хабар, ома, дам,
паддзахы бинонты хъахъхъёдтой
ирон афицертё. Уымён, ёвёц-
цёгён, фёахъаз, ирёттыл ёу-
уёнк кёй уыдис, стёй инёлар-
лейтенант, 1877-1878 азты уырыс-
саг-туркаг хёсты хъайтар Хъуыса-
ты Тегойы фырт Инал Романовты
хёдзармё хёстёг кёй лёууыд
ёмё йын хорз ахастдзинёдтё
кёй уыд, уый дёр.
Уыцы афицертёй иу уыд Хъуы-

саты Мысосты фырт Елбыздыхъо,
1894 азы гуырд, заманхъуйлаг
лёппу. Уый каст фёци Николаев-
скы бёхёфсёддон училищё1914
азы, уыдис ротмистр-капитан.
Дарддёр службё кодта ротмис-
трёй Мёскуыйаг Петр I-ы лейб-
драгунты полчъы, стёй уёд бёх-
джын-хёххон къорды, уый фёстё
— францаг-уырыссаг легионы ко-
мандёгёнёг. Кёронмё баззад
уырысы паддзах ёмё Фыдыбё-
стёйы ардбахёрдён иузёрдио-
нёй,1918 азы 27 ноябрёй фё-
стёмё хёцыд Цёгатаг фронты
большевикты ныхмё. Граждайнаг
хёсты фёстё йё дарддёры хъ-
ысмёт бёрёг нёу.
Романовты хёдзары уыд ахём

фётк — ёртё хатты, паддзах кёй
арёзта, уыцы кафён изёрты чи

уыд, ёмё ёртё хатты уыцы-иу
чызгимё чи акафыдаид, уый йё
ёнёмёнг хъуамё ракуырдтаид.
Уыцы фётк хынцгёйё, ёвёццё-
гён, Елбыздыхъойы ёфсымёр
Хазнаго дёр уыцы кафён изёр-
тём хуынд уыдис, куыд иузёрди-

он ёхсарджын афицер, уый та
сбёрёг ис, Турчы арёнтыл хъё-
батырёй куы лёууыд, уёд. Хазна-
го йё цард баиу кодта Романовты
хёдзарёй ёхсин Елизаветёимё,
кёцыимё базонгё уыцы кафён
изёрты.
Азтё цыдысты. Райдыдта Фы-

дыбёстёйы Стыр хёст.1942 азы
хёст схёццё Елхотмё — Заман-
хъулёй ёртё километры дард-
дёр. Нё хёдзар арёзт уыд рево-
люцийы агъоммё, ёмё дзы уыд
стыр сара, 8 х 40 метры. Азербай-

джанёй кёй ёрбакалдтой, уыцы
ёфсёддон хёйттёй иу уыд За-
манхъулы ёмё ёрбынат кодта нё
сарайы. Немыцаг сгарёг хёдтё-
хёг "рамё", нё хёдзёртты сёр-
ты ёрбатёхгёйё, ёрёппёрста
листовкётё, сё быны фыст уыд
дамгъё "Э". Уыцы цаутён ёвди-
сён уыдис мё фыдымад Зён-
джион-Меретхан, ёмё, куыд
дзырдта, афтёмёй немыц Заман-
хъул ёппындёр не 'хстой, кёд нё

хёдзары бирё ёфсёддонтё уы-
дис, уёддёр. Елбыздыхъойы кёс-
тёр ёфсымёр Сабих сын гал ар-
гёвста, ёмё сын уыцы фыдёй
хёринаг кодтой. Нё сыхаг Дзгой-
ты Саулохы цёхёрадоны ёвёрд
уыд зениткё хёдтёхджыты ных-
мё. Иу бон, "рамё" та нё хёдза-
ры сёрты куы фёцёйтахт, уёд
ёй фехстой. Хёдтёхёг фёстё-
мё раздёхт ёмё бомбё ёрёп-
пёрста. Сармадзан дёр ныппырх,
Саулохы дыууё галы та фёмард
сты. 

Меретхан куыд дзырдта, афтё-
мёй йё мой Сабихмё къорд
хатты фёдзырдтой НКВД-мё,
фарстой йё, зоны, дам, йе 'фсы-
мёр Елбыздыхъо, Елхоты цы
немыцаг ёфсёддон хай лёууы,
уый командир кёй у, уый, ёмё,
дам, дын йемё бастдзинад ис?
Кёд Сабих, йё мадызёнёг Ел-
хоты ис, уый зыдта, уёддёр ёй
куыд хъуамё схъёр кодтаид?
Заманхъулы хистёр фёлтёры

минёвёрттёй бирётёй фе-
хъуыстон, немыц нё хъёу кёй не
'хстой, уый тыххёй. Хёст Кавка-
зёй адард, стёй йё кёрон ёр-
хёццё знаджы лёгёты. Елбызды-
хъойы хъысмётён ничи ницы
зыдта. 1947 азы ёххормаг аз
ралёууыд, ёмё адём Беслёны
нартхоры комбинаты бардё ёмё
йё лёмёрстыты фёрцы ирвёз-
тысты. Уыцы рёстёг Елхоты ёр-
зад нартхоры хъёздыг тыллёг,
ёмё дзы бирётё сё бинонты
фервёзын кодтой, ёхсёвы-иу
дзы давтой. Уыдонёй иу уыд
Хъуысаты Темырболат (Дыбытти).
Уый дзырдта, зёгъгё, дам, ёхсё-
вы тары фистёгёй хъёдтё-хъёд-
тё хастон нартхор. Быдыр гёрз-
ифтонг хъахъхъёнджыты бар уы-
дис. Ёмё-иу уыдон ёхстой бы-
дыртё, цёмёй дзы давёг ма ба-
цёуа, уый тыххёй. Иу ахём цыды
йё хъахъхъёнёг дружинё ёр-
цахстой. Хъалагъуртёй йё иу
фёрсы, кёцёй ёмё, дам, кё-
мёй дё. Темырболат йёхи баца-
мыдта, Заманхъулёй, Хъуысатёй,
зёгъгё. Уёд ын дружинник афтё,
хёсты рёстёг, дам, Елхоты немы-
цимё уыд хистёр афицер. Йё
мыггаг — Хъуысатёй, ёмё, дам,
хъёуы цёрджытён ёххуыс кодта.
Ёхсёвгёс уыйадыл Темырболаты
ёд нартхор сёхимё ауагъта. 
Азтё цыдысты, ёмё Заман-

хъулмё цалдёр хатты нё адрисыл
фыстёджытё ёрбацыд, фёлё-иу
сё фёстёмё арвыстой, "адресат
не проживает", зёгъгё, ахём бё-
рёггёнёнимё. Хосонты Рамазан-
иу, хъёусоветы сёрдар уёвгёйё,
нё хёдзары арёх уыд, ёмё мё

фыд Дзиуён загъта, ёцёгёйдёр
нё агуырдтой фыстёджыты
руаджы, фёлё сё фёстёмё сё
хицаумё ёрвитут, зёгъгё, ахём
бардзырд уыд. 
Нё сыхаг, Мыртазты Мыртазы

фырт Дзаххот службё кодта Сы-
быры, Енисейы донмё 'ввахс. Куы
сыздёхт ёфсадёй, уёд мё фы-
дён дзырдта, службёйы рёстёг
ын афицертё кёй дзырдтой, Ени-
сейы раз хёстёг, дам, ацёргё
паддзахы афицер цёры, йё ном,
йё мыггаг — "Кусов Эля".
Ёрёджы Елхоты зианы уыдтён

Дзгойты хёдзары, ёмё мё фарс-
мё ацы хъёуы цёрёг Едзойты
Хъазыбег бадти. Хёсты тыххёй
нём ныхас рауад, ёмё мын ра-
дзырдта, немыц, дам, дыууё лё-
джы амардтой — иу, дам-иу, хъё-
дёй рацыд ёмё давта адёмы
фос, иннё та сын сё бастдзинады
телтё алыг кодта йё цёхёрадо-
нён быруйён. "Немыцаг афицер-
тёй — иу, мах, сывёллётты, ма-
шинёты сбадын кодта ёмё нё
аласын кодта Кёсёгмё, Уёллаг
Акбашы хъёумё, хистёртён та
загъта, ам, дам, тагъд тыхджын
хёстытё цёудзён, ёмё хъёуёй
ацёут, уёхи бафёсвёд кёнут, —
радзырдта мын Хъазыбег. Нё ны-
хас ёрыхъусгёйё, лёгтёй иу
дёр загъта, уыцы немыцаг афи-
цер, дам, ирон ёвзаг ёмбёрста.
Хъазыбеджы ныхёстё мё стыр

дисы бафтыдтой. Уыцы немыцаг
афицер цы тынг батыхст ирон сы-
вёллёттыл ёмё сё ёдас ранмё
аласын кодта, хистёртён та уёз-
зау тохы агъоммё хъёуёй ацё-
уын цёмё бафёдзёхста? Ёмё
уёд мё фыдымад Мереты ныхёс-
тё мё зёрдыл ёрлёууыдысты.
Афтё фёци Хъуысаты Мысосты

ёртыккаг фырт Елбыздыхъойы
царды фёндаг. Ёвёццёгён, уа-
цары бахауд, ёмё йын тёрхон-
гонд ёрцыд, ахастой йё дард Сы-
бырмё, ёмё Заманхъулмё, йё
фыды хёдзармё, нал ёрыздёхт…

ХЪУЫСАТЫ Асёхмёт,
ёхсёнадон уацхёссёг

Царды фёзилёнтё

Службё кодта паддзах ёмё 
Фыдыбёстёйён

Фарн уём бадзурёд, газеткёсджытё. Бындёр цы цаутыл
дзурын, уыдонёй иутё сты архивтёй ист, иннёты та хъусгё
ёрцыдтён, ёвдисён сын чи уыд, уыцы хистёртёй.

Ёмбырды архайджы-
тём фёсидгёйё, Дза-
найы-фырт фёбёрёг
кодта, ацы аз сём стыр
куыст кёй ёнхъёлмё
кёсы, уый. Бахъёудзён
социалон объектты
арёзтадон, рацарёзты,
бындурон цалцёджы
куыстытё бакёнын, уё-
дё коммуналон ёмё
фёндагон инфраструкту-
рёйы фарстатё дёр
тынг ахсджиаг сты.

"Бахъёудзён нё 170
объекты бёрц саразын,
уыдонён дихгонд ёрцыд
13 миллиард сомы. Ёх-
сёнадон фёзуёттём
базилдзыстём, бюдже-
тон ёмё сёрмагонд
къазнайады ёфстёутты
фёрцы куыст цёудзён.
Хицён къордтё исдзыс-
ты социалон ёххуысы
фиддонтё, ёппёт со-
циалон кусёндёттё
сифтонг кёндзыстём
ифтонггёрзтёй. Уыдо-
нён нын ратдзысты 21
миллиард сомы. Афтё-
мёй иумёйагёй ёппёт
нысантён райсдзыстём
34 миллиард сомы. Фе-
дералон ёмвёзады рёз-
ты институттимё нё ём-
гуыстад хъуамё фётых-
джындёр уа", — загъта
Хицауады Сёрдар.
Ацы аз республикё-

йён уёлдай ахсджиаг
кёй у, уый дёр фёбё-

рёг кодта. Уёрёсеимё
баиуы 250 азмё, Дзёу-
джыхъёуы 240 азмё
ёмё нё автономийы 100
азмё нё бахъёудзён
нёхи барёвдз кёнын.
Дзанайты Барис ма ёр-
гом аздёхта, 2024 аз
Бинонты азыл нымад кёй
ёрцыд, уымё дёр. Уё-
дё Фёсивёды дунеон
фестивалы, Кавказаг ин-
вестицион ёмё Бетъыр-
бухы дунеон форумты
дёр бахъёудзён бацар-
хайын.
Битарты Маринёйы

ёмбырды сфидар кодтой
газет "Северная Осе-
тия"-йы сёйраг редакто-
рёй. Ахуырад ёмё нау-
кёйы министры хёдивёг
Мёхъиты Людмилё
рёгъмё рахаста, ный-
йарджыты хицён къорд-
ты сывёллёттём кёсы-
ны ёмё сём зилыны
тыххёй фиддонтёй
суёгъд кёнынимё баст
фарста. Ныр уыцы
ивддзинёдтё бахёс-
дзысты Хицауады раз-
дёр ист уынаффётём.
Ныхас цёуы республи-
кёйы цёрёг сёрмагонд
ёфсёддон операцийы
архайджыты бинонтыл.

"Мах фёфылдёр код-
там сёрмагонд ёфсёд-
дон операцийы архай-
джыты бинонты хыгъдтё.
Уыдон исдзысты уёлдай

ёххуыс, республикёйы
Сёргълёууёг Сергей
Меняйло куыддёриддёр
амоны, афтё сын алы-
вёрсыг ёххуыс кёнём",
— фёбёрёг кодта Хи-

цауады Сёрдар. Уымёй
уёлдай, Хуымёллёджы
хъёуы ног спортивон
комплекс радтой Рахиз-
фарсы районы исбонмё,
Культурёйы хёдзар
"Комсомолец" та — Ала-
гиры районы исбонмё.
РЦИ-Аланийы Хицауа-

ды уынаффёйё 2024
азы ёхсёнадон фёзуёт-
тём базилыны ёмё сё
саив кёныны тыххёй са-
рёзтой кусёг къорд, йё
хёс уыдзён онлайн-хъё-
лёс кёнынмё цёст фё-
дарын. Дзанайы-фырт
куыд бафиппайдта, аф-
тёмёй фарон ёхсёна-
дон фёзуёттёй саив
кодтой 130, ёртё азмё
сыл схардз кодтой 800
милуан сомы.
Ацы аз уыцы куыстытё

ёнхъёлмё кёсынц 39
фёзуатмё, радих сын
кёндзысты 170 милуан
сомы. Цёмёй хъуыддёг-
тё бантысой, уый тых-
хёй онлайн-хъёлёс кё-
нынмё бёрнонёй акё-
сын хъёуы, сбёлвырд
кёндзысты 2025 азмё
бакусинаг ёхсёнадон
фёзуёттё.

РЦИ-Аланийы
Сёргълёууёджы 
ёмё Хицауады
пресс-службё

Ёмбырд

РЦИ-Аланийы Хицауады Сёрдар ДЗАНАЙТЫ
Барис скодта министрты кабинеты фыццаг ёмбырд.
Рёгъмё рахастой республикёйы социалон-эко-
номикон рёзты ёмё цёрджыты царды уавёртё
фёхуыздёр кёныны фарстатё.

Социалон-
экономикон рёзт

Куыд рабёрёг, афтё-
мёй нё республикёйы
Ёнёниздзинад хъахъ-
хъёнынады министрадмё
хауёг паддзахадон бюд-
жетон кусёндон "Респуб-
ликёйы буары-венероло-
гон диспансер" адёмён
медицинон лёггёдтё
ёххёст кёны 4-7-ём уё-
ладзгуыты.
Хъуыддёгтё куыд

равдыстой, афтёмёй,
адём амынд уёладзгуы-
тём цёмёй ёнцонёй
цёуой, медицинон ку-
сёндон уымён фадёттё
нё сарёзта. Кусёндоны
уёладзыгон пълан амоны
лифты дыууё шахтёйы,
фёлё дзы ёцёг уагёй
кусы ёрмёст иунёг
лифт. Ёдасдзинады иу-
мёйаг домёнты аккаг чи
нёу, уыцы дыккаг лифтёй
пайда кёнын не 'мбёлы.
Хъуыддёгтё бёлвырд
кёныны куысты бёрёг-
гёнёнтём гёсгё, райо-
ны прокуратурё тёрхон-
донмё кёй барвыста, уы-
цы хъасты куырдиаты
фыст ис мёнё афтё:
"Цёгат Ирыстоны Ёнё-
низдзинад хъахъхъёны-
нады министрад ёмё
ёнёниздзинад хъахъхъё-
нынады паддзахадон
бюджетон кусёндон
"Республикёйы буары-
венерологон диспансер"-
ён бахёс кёнын хъёуы
ёдасдзинады техникон
домёнты аккаг уёвёг
уёладзыгон пъланмё
гёсгё лифты ифтонг-
гёрзтё сёвёрын".
Хъасты куырдиатыл

ныхас куыд кёнынц,
районы прокуратурё
уымё цёст дары.

ХЪАРАТЫ Каринё

Цёстдард

Удёнцой 
уавёртё 
саразынён
Адёмы (уыимё  —

зынтёй цёуёг адёй-
мёгты) ёдасдзинады
ёмё удёнцойдзинады
домёнты аккаг уавёрты
медицинон лёггёдтё
ёххёст кёныны рёс-
тёг адёмы ёнёниздзи-
над хъахъхъёнынады
тыххёй закъонёвёры-
над ёххёст кёнынц
ёви нё, Дзёуджыхъё-
уы Терчыфалейы райо-
ны прокуратурё уый
сбёлвырд кодта.

(Райдайён 1 фарсыл)

— 66 скъолайы кёронмё ахёццё сты бындурон цал-
цёггёнён куыстытё, бахардз сыл кодтам 4 миллиард со-
мёй фылдёр. Нысан кёнём 2 азмё 51 ахуырадон орга-
низацийы бындурон цалцёджы куыстытё бакёнын, уыдо-
ныл дёр хардзгонд ёрцёудзён 4,3 миллиард сомы;

— ацы аз Хъызлары, Брут ёмё Беслёны байгом уы-
дзысты ног скъолатё. Фёуыдзысты арёзт 3 ног скъолайы
Дзёуджыхъёуы Владивостокскийы уынджы, Хъёбёлоты
Билар ёмё Магкаты Зурабы номыл уынгты. Уыдзён дзы
2200 бынаты ёмё уёд ёгёр бирё ахуырдзаутё кём ис,
зёгъём, 5-ём, 30-ём ёмё 44-ём скъолаты, уыдон суё-
гъд уыдзысты (ёрвылаз Дзёуджыхъёуы скъоладзауты ны-
мёц фёфылдёр вёййы 1000 адёймаджы).

— 9,5 миллиард сомы дихгонд ёрцыд республикёйы
ахуырады къабазён, 2024 азы та — 10,5 миллиард сомы.
Министры раныхасы фёстё пресс-конференцийы ар-

хайджытё дзуаппытё радтой дзыллон информацийы фё-
рёзты минёвёрттён. Газет "Рёстдзинад"-ы уацхёссё-
джы фарстён, ома, цавёр льготётё уыдзён уёлдёр
ахуырадмё цёугёйё сёрмагонд ёфсёддон операцийы
архайджыты сывёллёттён, дзуапп радтой Огъуаты Алан
ёмё Алыбегты Эллё.

"Сёрмагонд ёфсёддон операцийы архайджыты сы-
вёллёттём цёуы ёдзух хъусдард нё республикёйы
Сёргълёууёг Сергей Меняйлойё. Уыцы сывёллёттён
бар ис лёвар бындурыл ЦИПУ-мё ахуыр кёнынмё бацё-
уынён, — загъта Огъуаты Алан.

"Фарон мах радтам 751 нысанмё арёзт документы,
сфидар кодтам 431 бадзырды, уыдонёй 17 уыдысты сёр-
магонд ёфсёддон операцийы архайджыты сывёллёттё.
Ацы аз дёр мах рагагъоммё сбёрёг кёндзыстём скъо-
латы рауагъдётты, уыдонён бар уыдзён ёнёрадёй
нысанмё арёзт гёххёттытё райсынён", — фёбёрёг
кодта Алыбегты Эллё.
Пресс-конференцийы архайдтой районты скъолаты ми-

нёвёрттё ёмё астёуккаг профессион колледжты сту-
денттё. Се ‘ппётён дёр фадат уыд фарстытё радтынён.
Мадзалы размё нын Алагиры 2-ём скъолайы ахуырдзау-
тё радзырдтой, цавёр фарстатимё ёрбацыдысты пресс-
конференцимё. Цихиты Аминё ёмё Хетёгкаты
Дианёйы фёндыд базонын, цавёр льготётё ис, скъола
сыгъзёрин ёмё ёвзист майдантимё каст чи фёуа, уыдо-
нён. Хъараты Владимиры та фёндыд базонын, нысан-
мё арёзт фадатёй куыд ис спайда кёнён.
Иннё ёрыгёттём дёр уыд цымыдисаг фарстытё.

Фёндыд сё базонын, куыд лыггонд цёуы, бёстёйы IT
специалисттё фаг кёй нёй, уыцы риссаг фарста. Ёрыгон
специалистмё куыд хъуамё фёзына куысты фёлтёрд-
дзинад, ёнё уымёй сё куыстмё куы нё исынц, уёд?
Ирон ёвзаджы олимпиадёйы фёуёлахизуёвёгён цавёр
льготётё ис ирон филологийы факультетмё цёугёйё?
Ёрыгон специалисттё уёлдёр ахуырад райсгёйё,
фёстёмё Ирыстонмё цёуылнё здёхынц?
Фарстытё чи лёвёрдта, уыдон равдыстой, бёстёйы

уавёримё зонгё кёй сты, кёй сё фёнды ахуырады бёр-
зёндтём схизын ёмё Райгуырён бёстёйён пайда ёр-
хёссын, уымён та сын ёппёт уавёртё дёр ис, — зёрдё
сын бавёрдтой Алыбегты Эллё, Цыбырты Алексей ёмё
Огъуаты Алан.

МАМИАТЫ Лолитё

Ахуырады фарстатём
— бёлвырд цёстёнгас 



№ 7 (25980) 2024 АЗЫ ТЪЁНДЖЫ МЁЙЫ 18 БОН 3
Рохён ёвгъау нёмттё

1951 аз, 9 май, 
Дзёуджыхъёуы 

горёты фёллойгёнджыты 
митинг. Цёмёй сёрыстыр 

уыдис Хъуыбады?..
— Ёз, кёддёр архивты кастён Хъулаты

Хъуыбадыйы раныхас 1951 азы 9 майы Дзёу-
джыхъёуы фёллойгёнджыты митинджы.
Уый уёд тынг сёрыстырёй загъта афтё:

“1942 азы 16 мартъийы Мёскуыйы радио
куы радзырдта, елхотаг Милдзыхты Хадзы-
мырзёйён йё хёстон хъёбатырдзинады
тыххёй Советон Цёдисы Хъёбатыры ном
радтой, зёгъгё, уёд уымёй ёхсызгондёр,
зынаргъдёр хёрзёггурёггаг ирон адёмён
нёма уыдис. Ёз мёхёдёг ёппындёр гуы-
рысхо нё кёнын Нарты фёдонтё —ирон
лёппуты лёгдзинадыл, фёлё мё ныр бын-
тондёр бауырныдта: Хадзымырзёйы хуыз-
ён ирон хъайтартё нырма фронты бирё ис.
Хадзымырзё йёхёдёг дёр ам, залы ис.
Дёхи ма сём равдис, Хадзымырзё! (тых-
джын къухёмдзёгъд)”.
Кёддёры рагуалдзыгон бон уёд ёгас

Ирён дёр цины бёрёгбон уыдис.
— Ёмё уёд йё райгуырён хъёуы та,

Елхоты, сёхи куыд дардтой? Йё мад,
йё фыд, йе 'ртё ёфсымёры ёмё йё
дыууё хойы?

— Мёнён мё диктофоны фыстёй базза-
дысты Хадзымырзёйён йё кёстёр ёфсы-
мёр Петяйы мысинёгтё: "Нё фыд-иу ра-
дио баиу кёнын нё уагъта ёмё уый къулыл
гобийё лёууыди, уымён ёмё-иу ёппы-
нёдзухдёр ёрмёстдёр ёнкъард хабёрт-
тё дзырдта уыцы Левитан йё бёзджын
хъёлёсёй, цыма йын йё хурхыуадындзтё
насы сыфёй ныххафтой, уыйау: "Абон та
карз ёмё дёргъвётин тохты фёстё не
'фсёдтё ныууагътой..." ёмё та-иу горёттё
ёмё хъёутё нымайын райдыдта диктор.
Нё фыд Зауырбег уыдёттём хъусынёй
сфёлмёцыд, кёд, дам, мё фырт дёр фёс-
тёмёлидзёг ёфсёдты ёхсён ис, уёд нё
худинаджы хъёр цёуы. 
Фёлё иу ёхсёв ёз мёнё ахём фын

федтон: цыма Хадзы нё кёрты дуар ныххос-
та, уёртё нём кауы сёрты кёсы, йё уёлё
та дёргъёй-дёргъмё цёрмын пъалто, йё-
хёдёг ёнахуыр бёрзонд ёмё хёрзконд.
Бахудтис мём ёмё дын йё дёндёгтё иу-
уылдёр — ёрттиваг сыгъзёринёй. Райсо-
мёй куы райхъал дён, уёд мё фын мё ма-
дён радзырдтон. Уый ныккатай кодта: "Цы-
дёр ёрцыдис нё лёппуйыл кёнё хорзёй,
кёнё — ёвзёрёй".
Ууыл нымад бонтё рауад, ёмё мын ме

'фсымёрён Советон Цёдисы Хъёбатыры
ном радтой. Ёхсёвы йё фыццаг Мёскуыйы
радио куы радзырдта, уёд ёй нё хъёуы хи-
цауад фехъуыстой, амбырд сты уыцы афон
ёмё нём арфё кёнынмё рараст сты. Уёд
нё мыггаджы, Милдзыхтём, дыууё Зауыр-
беджы уыдис ёмё уал раздёр махмё нё,
фёлё иннё Зауырбегатём барёдыдысты,
уый фырт ёй фенхъёлдтой. Ёмё уёд мах-
мё ёрбакалдысты, нё хуыссёнтёй нё рап-
пёрстой, мёнё, дам, радиомё байхъусут,
Хадзымырзё, дам, иу тохы 108 немыцаджы
амардта. 
Иу сахаты дёргъы йё Мёскуы цалдёр

хатты радзырдта, ёз дёр ёй мёхи дыууё
хъусёй фехъуыстон. Дё цёстытыл ма ауа-
йын кён, Дамир, нё мад ёмё нын нё фы-
дён цас цин ёрхаста уыцы хабар, уый. Ёр-
тёдзыхоны акодтой, арахъ, цёхджынтё. Ни-
цёуыл уал ауёрста мё амондджын мад.
Суанг боныцъёхтём фёбадтысты, сёу-
мёцъёхыл та нын нё сыхёгтё ныттыгътой
нё дуёрттё ёмё та уыдон дёр уыцы фынг-
тыл бирё фёкуывтой.
Уыцы бонёй фёстёмё-иу мё фыд мён

баййардта: "Ёмё нё радио цёуылнё кусы?
Бакён-ма йё! Чидёр, дам, хёрёг уасынён
куыд дардта..."
Уыцы рёстёг Хадзымырзё йёхёдёг

нырма  уыдис Сочийы госпитёлы ёмё дзы
фёцис суанг 10 апрелмё. Фёлё уёдмё
немыц Цёгат Кавказы арёнтём дёр схёц-
цё сты, нё хицауад уыцы горётён дёр, куы
йё бацахсой, уымёй фётарстысты ёмё
нын нё фыццаг Хъёбатыры дёр хъуамё
аластаиккой Дард Астёуккаг Азимё...
Хъуамё...

"Нёхи уёлдёф дё адзёбёх 
кёндзён, Хадзымырзё"

— Афтё цёмён зёгъыс, Дамир,
Хъуамё? Исты ёрцыди? Нё рауади?

— Нё рауади. Ёмё Хуыцауёй разы. Уы-
цы хабар куыддёр ёгъдауёй Ирыстоны ба-
зыдтой, ёмё 1942 азы 5 апрелы Цёгат
Ирыстоны Совнаркомы сёрдар Хъулаты
Хъуыбады йёхимё ёрбахуыдта партийы об-
комы нымёрдар Цёллаггаты Муссёйы,
Совнаркомы сёрдары хёдивёг Бураты Ки-
риллы, Сёйраг Советы Президиумы сёрдар
Гаглойты Георгийы, республикёйы прокурор
Зёнджиаты Дёгкайы, мидхъуыддёгты ми-
нистр Тегкаты Батыры, хайёдты ёппёт кус-
джыты. Мё архивы баззад уыцы ёмбырды
уынаффёйы скъуыддзаг: "Протокол №41:
сёрдариуёггёнёг Хъулаты Хъуыбады:
"Хъуыддаг цёй мидёг ис? Уе 'ппёт дёр ёй

зонут: не 'мзёххон Милдзыхты Хадзымырзё
у Советон Цёдисы Хъёбатыр. Фёлё, хъы-
гагён, уыцы тохы уёззау цёфтё фёцис,
ныртёккё ис Сочийы госпитёлы, ныр та йё
Астёуккаг Азимё ласынвёнд кёнынц. Уый

Ирыстонёй дард у. Ёмё мах сымахимё уый
куы нё бахъахъхъёнём, уёд уын ёй рага-
цау зёгъын: фидёны фёлтёртё нын ёй нё
ныббардзысты. Нё фыдёлтё-иу раст
дзырдтой: "Йё хуыздёртыл, йё лёг-
дёртыл цы адём нё аудынц, уыцы
адёмён фидён нёй".
Цыбыр дзырдёй, афтё: махён нё фён-

дон ахём у. Цыфёндыйё дёр Милдзыхы-

фырты сласын хъёуы ардём, ам ёй нёхё-
дёг сдзёбёх кёнём. Мах афтё нё зё-
гъём, ёмё уый ёнцон хъуыддаг у ацы тыз-
мёг рёстёджы. Ёз мёхимё исын хёс ём-
бал Сталинмё писмо ныффыссын мёхи,
стёй Ирыстоны фёллойгёнджыты номёй.
Уырны мё, уый нё кёй бамбардзён, уый". 
Ёцёгдёр афтё рауад...
Мысы та мын Хадзымырзё йёхёдёг: 
— Сёрмагонд вагоны мё сёвёрдтой, не-

мё нын хъахъхъёнджытё рарвыстой, мё
фарсмё фёбадтысты Хъуыбадыйё ёрвыст

лёгтё, иу дзы Ханайтёй уыд, иннёйы мыг-
гаг мё ферох. Дзёуджыхъёуы вагзалы
Ирыстоны хицауадёй иу дёр фёсте нал
баззад, иууылдёр мё размё рацыдысты,
фыццаг мё йё хъёбысы ныккодта Хъуыба-
ды ёмё загъта: "Ёппындёр ма тыхс, Ха-
дзымырзё, нёхи уёлдёф дё адзёбёх
кёндзён"...
Мёнмё гёсгё, газеткёсджытён та цы-

мыдисаг уыдзысты Хадзымырзёйы кёстёр
ёфсымёр Петяйы мысинёгтё.

— Уыцы бон нём Хъуыбады ёрёрвыста
дыууё рог хёдтулгёйы, уым нё сбадын
кодтой мадёй, хойё, хёстёг ёрвадёй.
Мёнё ныр горёты Сёйраг базары уёле цы
18-ём скъола уыдис, уым госпитёл уыдис.
Уым нё рыст мад йё фыртмё куыд бацыд,
куыд ын ахъёбыс кодта, йё зёрдё куыд
бахъарм, ёппёт уыдёттё мё цёстытыл
куы ауайынц, уёд мёхи зёрдё дёр суын-
гёг вёййы. Лёмёгъ уыдис тынг ме 'фсы-
мёр, йё къёбут ёмё йё къёхтё тынг
цёфтё уыдысты, равдыста нём сё, сарма-
дзаны нёмыджы схъисты цёфтё бёрёг
дардтой ауёдзы арф хаххы хуызён.
Уымёй фёстёмёйы бонты йём адём

цыдысты ёмё цыдысты, хицауад — бон цал-
дёр хатты. Мё цуры йын Хъуыбадыйы
цардёмбал ёртё дзаджджын уёливыхы
ёмё ёртё фёрсчы ёрбахаста, дохтыр сё
скуывта, аходгё ёз акодтон. Нёхи Елхот та
бынтон къахихсыд баисты. Дыргъёй, хёри-
нагёй, вареннёйы хорзёй, ёнёхъён гос-
питёлы фаг, дам-иу сластой. Ёцёг ме
'фсымёры зёрдё хёринаг нё агуырдта,
кастён, ёмё куыд тыхсти, уый уыдтон, ёр-
бацёуджытёй, уёлдайдёр та бирёдзураг
уацхёсджытёй. Иу хатт дыууёйё куы баз-
задыстём, уёд мын афтё зёгъы, фёстё-
мё, дам, мё фронтмё фёнды, ёз ам бирё
нё бафёраздзынён. Немыц уёлёмё-уё-
лёмё куы цёуынц, тагъд мын мё нывёр-
зён фехалдзысты... 
Тынгдёр та смёсты хицауадёй кёмё-

дёр. Ёвёццёгён, ын Хадзы йё автоматёй
раппёлынмё хъавыд, фёлё йын уый афтё
куы бакёнид:

— Ёвгъау у ёгуыстёй ахём хъуыстгонд
хёцёнгарз къуымы дарынмё, раст цыма
Милдзыхты чындз у...
Куы ацыдис уыцы хицау, уёд-иу ме 'фсы-

мёр тумбочкё тымбыл къухёй ныххоста:
— Уайдзёф мын бакодта уыцы ёвзёр,

уайдзёф!.. Фёстёмё цёуын ёз.
Уыцы бонты тыххёй мын Хадзымырзё

йёхёдёг мёнё цы радзырдта: 

— Иу ёхсёв мё масты дзёкъул атыдта,
нал дзы бафёрёзтон ёмё фронтмё
алыгъдтён. Суанг Армавиры онг мыл ничи
фёгуырысхо, фёлё мё уыцы горёты
хёстон патрултё ёрурёдтой, базыдтой мё,
дарддёр мё нал ауагътой, иу инёлар,
Смирнов, зёгъгё, уый мын мё автомат
айста ёмё загъта:

— Гъа, ёмбал Милдзихов, хёрзбон зёгъ
дё иузёрдион хёстон ёмбалён.
Уырны дё, Дамир, мёнё цыма мё хорз

ёмгарёй ёнусмё хицён кодтон, афтё

мём фёкаст. Ноггуырд сывёллонау ёй мё
риумё нылхъывтон. Уёллёй, мё зёрдё
дёр ма суынгёг, скёуынмё мё бирё нал
хъуыд...
Дыккаг бон мё фёстёмё нёхимё ёрба-

лёууын кодтой. Сёрмагондёй мём Мёс-
куыйё цы дохтыртё ссыди, уыдон сё карз
тёрхон загътой: "Советон Цёдисы Хъёба-
тыр Милдзыхты Зауырбеджы фырт Хадзы-
мырзё ёфсёддон службёйён нал бёззы".
Уыцы гёххётт, Дамир, уёртё лагъзы иннё
гёххёттытимё ёвёрд ис. Равдисон дём
ёй?
Зонинаг дын, мё газеткёсёг, йё фёл-

лойадон фёндаджы тыххёй Хадзымырзё-
йён. Каст фёцис уёлдёр партион скъола,
куыста Беслёныхъёуы хъёууонхёдзарадон
базёйы директорёй, Хъёууон хёдзарады
министрады инженерёй. Фёлё иу бон

хёствёллад лёгён йё бон куыстмё ссё-
уын нал баци: низтё йыл уёлахиз кёнын
райдыдтой.

Хёсты цаутё, зёрдёриссён 
мысинёгтё

— Хадзымырзё цы хъёбатырдзинёд-
тё равдыста тохы быдыры, уыдонён се
'ппёты кой ракёнынён фадат нёй, фё-
лё дзы, дёумё гёсгё, зёрдиагдёрёй
кёцыты ёрымысыдаис, дёхёдёг дзы,
Дамир, дё зёрдыл кёцыты бадардтай? 

— Цыдёриддёр мын радзырдта Хадзы-
мырзё, уыдон иууылдёр ирд ёвдисён сты
хёсты ёгъатырдзинад, ёвирхъаудзинад,
стёй ирон лёджы лёгдзинадён. Фесгуых-
тис хёсты фыццаг бон Литвайы зёххыл. Не-
мыц, дам, ныл бомбётё уираг дуртёй
арёхдёр згъалын куы райдыдтой, уёд, дам,
алырдёмыты лидзынмё фестём. Ёрдёг-
фёндагыл йё зёрдыл ёрлёууыди се
'фсёддон тырыса знаджы къухмё куы ба-
хауа, уёд худинаг кёнём, зёгъгё, фёстё-
мё аздёхт ёмё, ёрдёгсыгъд чи фёци, уы-
цы къазармайё йё рахаста, уымён ёвди-
сён уыд нё хъёуккаг Бёройты Дауыт. Сё
командир сын тынг фёарфётё кодта. 
Фыццаг бонтёй та иуы Хадзымырзё хёд-

тёхёг ёрёппёрста. Хъёды, дам, фёцёй-
цыдыстём ёмё, дам, нё иу нарёг къах-
вёндаг уёрёх ёрдузмё ракодта, кёсём,
ёмё йё астёу сыгъд машинё, йё шофыр
рулыл мардёй бахауд, йё туг фёкалди,
гуыффёйы пулеметы  цур ёрыгон лейте-
нант, уый дёр ёгас нал уыд, кёйдёр рё-
сугъд, бакастджын лёппу, арёх ёй ёрымы-
сын. Чысыл раздёр сё ам немыцаг хёдтё-
хёг мёрдтём барвыста. Ёз пулемет
систон, куыд ёй ныууагътаин уым! Уалынмё
та уыцы хёдтёхёг мах сёрмё дёр ёрца-
уындзёг, ме 'мбёлттё ёмбёхсынмё фес-
ты, ёз та уыцы пулемет бёрзбёласы са-
джилыл авёрдтон ёмё йё хёдтёхёгыл
суагътон. Акъуырдтон ёй! Ссыгъдис ёмё
йё тёхёг рагёпп кодта. Уёдмё ме
'мбёлттё фёныфсджындёр сты, автомат-
тёй парашютистыл ралёууыдысты, ёмё
уымён, зыгуымы голлагау, арф миты йё
тъёпп фёцыд.
Уалынмё фёдисмё иу дынджыртё бул-

къон фёзынд, бёстё йё сёрыл систа, чи,
дам, фехста? Раст дын куы зёгъон, Дамир,
фётёрсёггомау кодтон, кёд, зёгъын, нёхи
хёдтёхёг ёрёппёрстон. Булкъонён мён-
мё куы бацамыдтой, уёд мём худгё ёрба-
цыди, йё хъёбысы мё систа, йё уёлёйё
дзыхъхъынног кёрц раласта ёмё мын ёй
балёвар кодта. Госпитёлы дёр-иу уыцы
кёрц ёмё мё автомат мемё уыдысты,
Ирыстонмё дёр сё мемё сластон.
Мёнё ма мын цы ёрымысыд уёлдай ён-

къарддёр хъёлёсёй Хадзымырзё:
— Фыццаг мё горёт Валдайы госпитёлы

ёрёвёрдтой. Мё сёр, уёлдайдёр та мё
къёхтё тынг цёфтё уыдысты, туг сё сён-
хъёвзыд ёмё ныррёсыдысты. Мё бон нё
дзурын уыд, нё — змёлын. Дохтыртё мё,
ёвёццёгён, ёгас ёнхъёл нал уыдысты
ёмё мё, чи амарди, уыдоны 'хсён ёрё-
вёрдтой. Хуыссын уёлгоммё, уёдё мын
хуыздёр цы гёнён уыд. Ныр ёй ёмбарын,
тынг хёрын мём цёуы, уый, фёлё мём
хёстёг цёуёг нёй. Мё дамбаца мё дзып-
пы, нё мын ёй бафиппайдтой, ёндёр ёй
айстаиккой. Иу хатт нём чидёр ёрбакаст,
стёй нал ёмё нал зындысты. Мё алыварс
фылдёр мёрдтё уыд, фёлё ма-иу дзы чи-
дёртё хъёрзыдысты. Сё хъёрзын-иу куы
банцад, уёд ёй зон — уый дёр ёгас нал у.
Фаллаг къуымы-иу чидёр куы ныхъхъёр
кодта: "Таня, береги маму!", уёд мё зёрдё

ёддёмё рацёйтыдта, мёхи мад ауад мё
цёстытыл, нё кауы сёр афонмё Елхоты
гыццыл лёппутё куыд бадынц, уыдёттё.
Куы ничиуал нём зынд, уёд сфёнд код-

тон: исчи ма куы ёрбакёса, уёд дзы искёй
ёнёамаргё нё фёуыдзынён. Гъе, уый
бёрц стыхстён мё рыстёй. Ёнхъёлмё
кёсын, дамбаца мё дзыппы нылхъывтон.
Уалынмё дуар ныттыгъдёуыд ёмё иу дё-
сёй ёрбакалдысты, се 'ппёт дёр урс ха-
латты. Мё цуры алёууыдысты, рабадын мё
кодтой, сё ныхёстё сын бамбёрстон: 

— Уый ныр амёй фёстёмё у Советон
Цёдисы Хъёбатыр. Мёнё нём ныртёккё
Мёскуыйё ёрдзырдтой, уырдём ёй агу-
рынц.
Расгар-басгар, рауын-бауын мё кёнынц,

сё алы февнёлдёй дёр фесхъиуын, мё
дзаумёттё мын раластой, ваннёмё мё
ахастой, ныхсадтой мё, мё цёфтё мын ба-
бастой.

— Хъус ёмё дём хъус, Дамир, фёлё
мё фёстаг фарсты рёстёг ёрцыди.
Ёз ёй зонын: Ды, Дамир, Хадзымыр-
зёйы хуызён хъёбатырты лёгау лёгтё
фёхоныс. Зёгъ-ма, цавёр адёймаг,
цавёр хистёрёй йё бадардтай дё
зёрдыл нырмё? 

— Ёцёг ирон лёгёй, ирон ёгъдёуттыл
хёст хистёрёй. Цал хатты йём бацыдтён,
уал хатты йё баййёфтон хъёлдзёг ёмё
цардхуызёй, худти, хъазён ныхёстё кёны-
ныл фёлвёрдта. Мё фыццаг бацыды йын
ёз мемё бахастон гуырдзиаг ёвзёрст сырх
сёны авг, ёмё мё уайдзёфты бын фёкод-
та, куыдтё, дам, кёныс уый, исты, мыййаг,
уырыссаг хёдзармё ёрбацыдтё хуынды?
Ёз та уый хуыздёрён бахастон, йё сыхаг
лёппутё Айларты Валери ёмё Сидахъаты
Тамерлан мё хёлёрттё сты, уыдон мын
загътой, не стыр хёдзары, дам, Хадзы нё
чъирикувёг вёййы, фынджы хистёрён нын
уый фёбады, загътой мын, цавёр нозт уар-
зы, уый дёр. 

— Кёддёр мын гуырдзиаг чызг уарзон
уыдис, — мё хъусы мын сусёгёй дзырдта
мё фысым, йе 'фсин Хадизёт къёбицмё
куы рауадис, уёд, — хъуамё ма иу хатт уёр-
тё Тбилисимё ацыдаин чындзёхсёвы боны
тыххёй баныхас кёнынмё, фёлё Дайраны
комы залты мит ёруарыд, зёйтё рацыд
ёмё загътой, ардыгёй, дам, сёрды астёу-
мё ууылты ацёуён нал уыдзён, цъиу дёр,
дам, дзы нал атёхдзён, цъиу. Ды ахём уа-
вёры мё бынаты цы бакодтаис, Дамир? Ёз
ныддёлё-уёлё кодтон ёмё... нал бафё-
рёзтон: мё мад стыр Елхоты Къубалты чыз-
джы банымыгъта ёмё йём мёнё мёхё-
дёг минёвёрттимё смидёг дён. Курджы-
тё, дам, ёй бирё уыд. Ёмё, зёгъын, уы-
дон се 'ппёт дёр Советон Цёдисы Хъёба-
тыртё сты? "Нё", зёгъын мын не сфёрёз-
та уыцы чызг. Уёддёр ёз гуырдзыйён сё
сёныл мё зёрдё не сивтон...
Мёнё мын цы дзырдтой сё сыхёгтё та: 
— Уёллёй, йё бинойнаг Хадизётён та

Социалистон Фёллойы Хъёбатыры ном
радтын хъёуы. Мёнё йын цыма сывёллон
уыд, уыйау ём касти, хъахъхъёдта йё, йё
низты тухитён ын фёрёзта. 
Йё ныййарджыты тыххёй мын сё чызг

Заремё та афтё загъта:
— Фёстагмё кёрёдзиуыл тынг ёнувыд

систы, кёд нё фыдён уёззау удыхъёд уы-
ди, кёд цыфёнды зындарён уыдис, уёд-
дёр. Ёмё йыл худён нё уыдис, уымён,
ёмё контузи дёр райста, йё нервытё нал
бёззыдысты, уёлдайдёр ын йё лёппуйы
Одинцовы рёстёг куы ёрцахстой, уёд.
Нё фыццаг фембёлды мё куырдиёттёй

иу мёнё ахём уыд: 
— Раст мё бамбар, Хадзымырзё, фёлё

дёуён дё къухы уыцы карз тохы иу уысмы
цы стыр уёлахиз бафтыд, уый тыххёй дём
хъуамё уыдаид знагимё хёцыны бирё
фёлтёрддзинад, науёд та, ёвёццёгён,
хъуамё тынг фётарстаис. Сё дыууёйё
иу...

— Уёллёй, Дамир, дыууёдёр дзы
уыдысты, — ёхсызгонёй мын басастис
Хадзы. — Ноджы ма ёртыккаг дёр... 

— Уый та ма дзы кёцы уыд? — ныддис
кодтон ёз.

— Уастырджи, нёхи Уастырджи! Ёхсё-
вёй-бонёй-иу ём кувгё кодтон, ёндёр ни-
цы куыстон. Ёмё уыныс? Мёнё дё цуры
бадын.
Мёнён, Морис, удыбёстё скодтой йё

чызг Заремёйы мысинёгтё дёр, бауырнёд
дё, абон дёр мё хъусты зёлынц: 

— Мё фыд бирё уарзта ёрдз, хъёддаг
сырдтё дёр ёмё хёдзарон фос дёр. Йё
фёстаг боны онг-иу нё кёрты куыйтён хё-
ринаг хаста, рудзынгёй-иу дзёгъёл бё-
лёттён дзулы къёбёртё акалдта. Мёнё
сын цыма се 'взагёй зыдта, афтё-иу мём
каст, ахуыр ыл уыдысты. Уырны дё, уый
дзёгъёл гёдыйы дёр никуы асхуыста, дуар
ыл никуы сёхгёдта, барёвдыдта-иу ёй цы-
фёнды афон дёр, махёй дёр уый домдта. 
Уыцы ахём удыхъёд ын чи зыдта, уыдон-

иу ныддис кодтой, уёд уыйас немыцёгтыл
куыд нё бацауёрста, зёгъгё. Цы сын-иу
хъуамё загътаин ёз? Ёвёццёгён ёй
зыдта: уый сё куы нё амара, уёд ын уыдон
сёхёдёг йёхи дёр ёмё йе 'мбёлтты дёр
амардзысты. Ёфсады дёр сё ахуырты уый
домдтой. Йёхёдёг-иу уый тыххёй сё-
рыстырёй мёнё афтё загъта цёмёндёр
уырыссагау: 

— Мёнён мё Фыдыбёстё радта ахём
командё!.. 
Мёнё-иу советон комиссартё атакёйы

рёстёг се 'фсёддонтём размё сидгёйё,
сё къухтё куыд фёхъил кодтой, афтё-иу
ахём рёстёг йё рахиз къух хёрдмё стахт,
иуцасдёр-иу ын уёлдёфы ауындзёгёй аз-
зад. Уёд-иу мё рёсугъд, мё хъёбатыр фы-
ды цёстытё уёлдай тынгдёр цёхёр калд-
той, йё тымбыл цёсгом-иу уёлдай тынгдёр
ныррухс ис, — мысыд Заремё.

— Бузныг, Дамир, ацы хатт дёр та
дём стыр ёхсызгонёй байхъуыстон.
Уёдё нё газеткёсджытён дёр цымы-
дисаг куыд нё уыдзён дё радзырд. 

— Бузныг дёуён дёр.

Фыццаг ирон Хъёбатыр
Нё газеты уацхёссёг ХЁМЫЦАТЫ Морис та ёрёджы ногёй ныхасмё ба-

цагуырдта Цёгат Ирыстоны адёмон фыссёг ДАУЫРАТЫ Дамиры. Хъуыддаг
уый мидёг ис, ёмё Дамир хорз зонгё уыд ёмё къорд хатты фембёлд Сове-
тон Цёдисы Хъёбатыр Милдзыхты Зауырбеджы фырт Хадзымырзёимё,  ног
азы фыццаг бонтёй иуы йыл хъуамё сёххёст уыдаид 105 азы.

— Куыд зонём, Дамир, афтёмёй Фыдыбёстёйы Стыр хёсты лёгдзина-
ды тыххёй нё уёды Советон Цёдисы Хъёбатыры ном кёмён радтой,
уыдонёй нё ирон лёппутёй Хадзымырзё уыд фыццаг. Уыцы хабар
Ирыстонмё куы сыхъуыст, уёд нё адём хёрзаг тынг цин кодтой...

— Фыццаг мё горёт Валдайы госпитёлы ёрёвёрдтой. Мё сёр, уёл-
дайдёр та мё къёхтё тынг цёфтё уыдысты, туг сё сёнхъёвзыд ёмё
ныррёсыдысты. Мё бон нё дзурын уыд, нё — змёлын. Дохтыртё мё,
ёвёццёгён, ёгас ёнхъёл нал уыдысты ёмё мё, чи амарди, уыдоны 'хсён
ёрёвёрдтой. Хуыссын уёлгоммё, уёдё мын хуыздёр цы гёнён уыд. Ныр
ёй ёмбарын, тынг хёрын мём цёуы, уый, фёлё мём хёстёг цёуёг нёй.
Мё дамбаца мё дзыппы, нё мын ёй бафиппайдтой, ёндёр ёй айстаиккой.
Иу хатт нём чидёр ёрбакаст, стёй нал ёмё нал зындысты. Мё алыварс
фылдёр мёрдтё уыд, фёлё ма-иу дзы чидёртё хъёрзыдысты. Сё хъёр-
зын-иу куы банцад, уёд ёй зон — уый дёр ёгас нал у. Фаллаг къуымы-иу
чидёр куы ныхъхъёр кодта: "Таня, береги маму!", уёд мё зёрдё ёддёмё
рацёйтыдта, мёхи мад ауад мё цёстытыл, нё кауы сёр афонмё Елхо-
ты гыццыл лёппутё куыд бадынц, уыдёттё.

“

“

Хадзымырзё фронты

Ёфсёддон азты хуызист. Цёгат-Ныгуылён фронт. Ёфсёддон азты хуызист. Цёгат-Ныгуылён фронт. 
Дивизийы комиссар ПРОНИН ССР Цёдисы Сёйраг Советы ПрезидиумыДивизийы комиссар ПРОНИН ССР Цёдисы Сёйраг Советы Президиумы
номёй дётты хёрзиуёг Советон Цёдисы Хъёбатыр, хистёр сержант номёй дётты хёрзиуёг Советон Цёдисы Хъёбатыр, хистёр сержант 

МИЛДЗЫХТЫМИЛДЗЫХТЫ ХадзымырзёйёнХадзымырзёйён

Советон Цёдисы Хъёбатыр
МИЛДЗЫХТЫ Хадзымырзё 

С аухал  бёргё  райхъал, фёлё ма уёддёр
дысоны нуёзтёй йё сёр, куыройы фыдау
гуыр-гуыр кёнгёйё, зылди.

— Марг баназай, цы лёг дё,  кёд  та  дысон
цавёр нуёзт  бакодтай! —  дзуры йём Сёлимёт.

—  Усай,  ма  мё ёлгъит, ёнёуый  дёр  мё  сёр
тъёппытё куы хауы. 

— Уый тыххёй дзы къаддёр нуазын хъёуы!
— Мён аххос нё уыди...
—  Уёдё  мён  аххос уыди?!
— Кёй куы зёгъай, уёд кёстёрты.

—  Цытё  та  лёхурыс, къупри? Цы аххосджын сты
кёстёртё та?..

— Байхъус мём ёмё йё бамбарай.
— Хъусын дём.
— Мё уды гага, ма мём мёсты кён, ёз ёппын-

дёр аххосджын  нё дён, — дзуры Саухал  усмё.
— Нарты кёстёртё-иу  Уырызмёджы  куыд

арасыг  кодтой,  афтё мён  та  Ногиры кёстёртё
фёсыкуыл  кёнынц!

СЛАНТЫ Руслан

Ахудынён

Аххос

Ацы дыууё хойы рагёй
дёр уарзтой модёмё
цёст дарын. Сё дарёс
уыд зынгё хуыздёр, сё
сурёттё дёр иннётён
афтёмёй ёвдыстой. Уёд
сфёнд кодтой хи бренд
саразын, дзаумайы дукани
байгом кёнын. Афтё ра-
уад сё бёллиц.
Дзёуджыхъёуы 2015

азы сё къухы бафтыд хи
брендыл ныххёцын. Мо-
дёйы хи хёдзары хуы-
йынц изёрыгон ёмё бё-
рёгбоны уёлёдарёс, жа-
кеттё, пиджактё ёмё
пъалтотё. Хъодзаты Зитё
куыд зёгъы, афтёмёй йё
бренды философийён ис
ёртё рахёцёны: дзаума
хъуыдыгёнгёйё дарын,
йё бёрзонд хёрзхъёд-
дзинад ёмё сурётты ах-

адындзинад. "Ныртёккё
ёз фёсарёнты клиентты
хыгъд фёфылдёр кёны-
ныл кусын, алы бёстёты
сёйраг горётты байгом
кёндзынён бутиктё", —
зёгъы бренды автор,
РЦИ-Аланийы Базарадон-
промышленнон палатёйы
рог промышленносты ко-
митеты сёрдар Хъодзаты
Зитё.
Ирон бренды аив хуыз,

чырынтё пиджакы Мёс-
куыйы ратезгъо кодта
зындгонд модель Наталья
Водянова. "Саудты Арави-
йы принцессё раздёр со-
циалон хызтё нё амыдта,
уымё гёсгё нё бон йё
къамтё равдисын нёу.
Фёлё нё дуканийы он-
лайн хуызы равзёрста
пъалто ёмё нын бафё-

дзёхста йё бахуыйын.
Зарёггёнёг Альбинё
Джанабаевайён дыууё
хатты бахуыдтам изёры-
гон къабатё ёмё йын сё
дёрддзёг хуызы ар-
выстам. Уыцы дарёсы-иу
рацыд фестивал "Жара"-
йы сырх гауызыл", —
дарддёр дзуры Хъодзаты
Зитё.
Йё хъуыдымё гёсгё,

дзаумайы сконд баст у,
адёймаг цы бынаты цё-
ры, уыимё. Кёцыдёр
дзаума скёрдынц хёхти-
мё баст хуызы, дзаумайы
скондыл фёбёрёг вёй-
йы. Ныртёккё ирон брен-
ды модельтё ёвдыст цё-
уынц равдыст-форум
"Уёрёсе"-йы, Мёскуыйы,
75-ём павильоны "Уни-
вермаг"-ы. Армукъайы
уазджытё уынынц уыцы
дзаумёттё ёмё сё ёл-
хёнынц. Ирон дизайнерты
куыстытё равзёрстой
ёмё сё уырдём арвыс-
той равдыст саразджытё.
Дзаума саразын ныры

рёстёг хуымётёг нёу.
Хуыйджыты ‘хсён дёсны-
тё уыйас бирё нёй.
Хъодзаты Зитёйы ныхас-
мё гёсгё, хуыйёджы
дёсныйады кад фёныл-
лёгдёр, уый райдыдта ра-
царёзты рёстёг, уёд
ёппёт куыстадтё дёр
фехёлдысты. Ныртёккё
Ирыстоны фёзынынц ног
брендтё, Хъодзаты Зитё
архайы сё рёзтыл ёмё
сё размё рахоныныл.

Кристинё ЕФИМОВА,
"АиФ"-ёй ист ёрмёг 

Модё

Саудты Аравийы принцессё Динё Абдула-
зиз, зарёггёнёг Альбинё Джанабаева, дунеон
ёмвёзады модель Наталья Водянова кёй да-
рынц, ахём уёлёдарёс фёзыны хотё Хъодза-
ты Зитё ёмё Зёлинёйы руаджы.

Хёхты цы сурёттё 
фёзынд, уыдон

Уёрёсейы наукёты акаде-
мийы Дзёуджыхъёуы инно-
вацион райрёзты наукон
центры директоры хёди-
вёг ацы бонты бёрёг
кёны йё 65 азы юбилей.
Уёрёсейы уёлдёр
скъолайы кадджын ку-
сёг, техникон наукёты
доктор, академик, Уёрё-
сейы инженерон акаде-
мийы уёнг-уацхёссёг.
Лолайы-фырт стыр аргъ

кёны йё равзёрст дёсны-
йадён, йё куыстён, йё

ахуырдзауты уарзы хи бинонты
хуызён, куыд хистёр ёмбал, афтё вёййы ёдзух-
дёр сё фарсмё.
Нё зынаргъ, нё уарзон ёфсымёр! Зёрдиаг ар-

фётё айс дё юбилейы фёдыл нё бинонтёй!
Ёнёнизёй, уёнгрогёй, амондджынёй бирё азты
фёцёр ёмё, цы бёрнон куысты лёууыс, уым ма
бирё ёнтыстдзинёд-
тё дё къухы куыд
бафта, уыцы ар-
фётё дё уёнт!
Лёгты дзуар де
'мбал!

ЛОЛАТЫ Ленё

Миграцион службёйы кусджытё уынаффё рахастой
цыбыр рёстёгмё вазыгджын документ сног кёныны
тыххёй. Сылгоймагён йе 'нёниздзинады уавёрмё
гёсгё йёхи бон нё баци йё паспорт райсынмё ёр-
бацёуын, уымё гёсгё йын ёй, йемё рагагъоммё ба-
ныхас кёнгёйё, йё хёдзармё ёрбаласта Алагиры ра-
йоны Мидхъуыддёгты хайады миграцийы фарстаты
службёйы хицау пъёлицёйы майор Алыккаты Фати-
мё. Ам ын инспектор Теместы Ингёимё хъёугё до-
кументтыл йё къух бафыссын кодтой, стёй йын Фати-
мё радта йё ног паспорт, арфё йын ракодта, цёмёй
ардыгёй фёстёмё фыдбылызёй хызт уа.
Зоя Хъасболаты чызг дёр зёрдиаг арфё ракодта

паспортон стъолы кусджытён, йё тыхст ын афтё тагъд
кёй ацарёзтой, адёймагён ёххуысмё кёй тагъд кё-
нынц, уый тыххёй.
Ам ма зёгъын хъёуы уый, ёмё миграцийы фарста-

тыл дзуапдёттёг службёмё ёххуысмё кёй фёси-
дынц ёнёмобилон цёрджытё сё документтё баны-
выл кёнынмё. Пъёлицёйы кусджытё никёй зёрдё-
худты бацёуынц, баххуыс кёнынц, сё бон цы у, уы-
мёй, уымён ёмё сё архайдимё баст сты, куыд тагъд
ёмё афойнадыл райсдзысты ахём адём сё пад-
дзахадон лёггёдтё.

ГЁЗЗАТЫ Зёринё,
РЦИ-Аланийы Мидхъуыддёгты министрады

Алагиры хайады бастдзинады инспектор

Арфё
Лолаты Батрадзы фырт

Аланён йё 665 азы 
юбилейы фёдыл

Алагиры районёй

Фыдбылызы 
бахауёгён — 

ахъаззаг ёххуыс
Алагиры районы пъёлицёйы хайады миграцион

службёйы кусджытё, йё паспорт арты амёттаг цы
сылгоймагён баци, уымён ёй оперативон ёгъда-
уёй сног кодтой. Ёххуысмё сём ёрбацыдысты
уёззау уавёры бахауёг 64-аздзыд Кировы уын-
джы цёрёг сылгоймаджы сыхёгтё. Куыд
радзырдтой, афтёмёй йё хёдзары зынг сирвёзт,
ёмё йё документтё басыгъдысты, уыдонимё сё
сёйрагдёр — Уёрёсейы Федерацийы гражданины
паспорт дёр.

Уымёй уёлдай, литера-
турон ёвзаджы ныффидар
вёййынц алыхуызон со-
циалон къордты сленгы
терминтё. Зёгъём, ба-
заргёнджыты хицён ёв-
заг ахст адёмы 'хсёнмё
бахызт, уый фёстё та
"ралёдёрст" ёхсёнад-
мё.

"Уаз нёуёдзём азты"
Паддзахадон думёйы бы-
цёу ныхёстё ёмё уы-
наффётё фылдёр хатт
уыдысты уёды бандитты
"сходкёты" хуызён. Стёй
ёрмёст сё лексикёйё
нё, фёлё, сёхи куыд
дардтой, уымёй дёр —
арёх-иу кёрёдзимё къу-
хёй дёр бавнёлдтой. Уы-
цы фыдрёстёджы депу-
таттё нё, фёлё "закъоны
къёрныхтё" дёр сё цёс-
гом фесёфтой. Дзурынц,
зёгъгё, дам, зындгонд
"дед" Хасанмё дыууё да-
вёджы бацыдысты ёмё
дзы ракуырдтой, цёмёй
сын тёрхон рахёсса "ём-
барынадмё" гёсгё.
Ёмё, дам, "дед" Хасан,
хъуыддагмё лёмбынёг
ёркёсгёйё, загъта:
"Мёнён мё бон у дав-
джыты быцёу хъуыддагмё
ёркёсын. Фёлё ам ёз
уынын, ёрмёстдёр йёхи
гуылы бын чи 'ндзары,
ахём дыууё лыстёгба-
заргёнёджы. Уый мён
хъуыддаг нёу, мёнмё нё
хауы".
Люмпентё ёмё дав-

джыты лексиконёй ёхсё-
надмё ёрбахызтысты
жаргонёй ист дзырдтё
ёмё дзырдбёстытё.

1980-1990 азты кёрон
официалон лексикёйы
фёзынд дзырд "беспре-
дел" — ёрбацыд лагерты
жаргонёй. Уымё гёсгё
дзырды литературон ана-
лог "произвол" кёмдёр
фёсвёды аззад. Дард-
дёр, куыд фёзёгъынц, —
фылдёр: "рёдыд" — "ко-
сяк", "понты", "кореш",
"кент", "ништяк", "тусов-
ка" ёмё бирё ёндёртё.
Иу ныхасёй, "в натуре —
кум в прокуратуре".
Юристтён дёр сёхи

"ёвзаг" ис: "юрики", "фи-
зики", "гном", "гномовод",
"Ася" (арбитражный суд),
"упрощенка", "управляш-
ки", "апелляшки"… Афтё
— ёрмёст юристтём нё,
фёлё иннё дёсныйёдты
минёвёрттём дёр.
Ёвёццёгён, ничи ба-

дис кёндзён, зёгъём,
медицинон уагдётты дёр
тагъд ахёстоны бадджыты
ёвзагёй дзурыны "риту-

ал" куы фёзына, уёд: ног
дохтыр, фыццаг хатт орди-
наторты уатмё бахиз-
гёйё, хъуамё зёгъа "Ве-
чер в хату!" ёмё радзура,
цавёр факультеты "бадти"
ёмё цёй тыххёй. Сёй-
рагдёр — ма фёрёдийёд
ёмё "ёнёраст" специа-
листы къух ма райсёд,
ёндёра йё быдыры кёр-
дёгёй бындёр ёруадз-

дзысты. Уый нырма хъа-
зённыхас у, фёлё цы нё
вёййы…
Кёддёр-иу хуымётёг

адёмёй рацёуёг схъёз-
дыгуёвёг уёйгёнёг йе
'ппёт хъарутёй дёр ар-
хайдта уёздётты ёхсё-
надмё бахауыныл. Патри-
ций та-иу, хъёздыг пле-
бейё ёфстау куы дардта,
уёд-иу ын гёнён нал уыд,
ёмё-иу схъёздыгуёвёг
хъасаппы, дзидза уёйгё-
нёджы, йё галуаны суа-
зёг кодта. Кёд раздёр
уымён ницы хуызы гёнён
уыдис, уёддёр-иу ёй уа-
вёртё уымё ёртардтой.
Ахызти-иу йё номдарды
принципы сёрты. Сын-
дёггай, цалдёр фёлтёры
фёстё-иу иуёй-иу пле-
бейтён бантыст, ёдде ба-
кастёй уёддёр, уёздёт-
ты номдардимё сиу уё-
вын. Уыцы уавёртём гёс-
гё равзёрд ахём ёмби-
сонд: "Цёмёй ёцёг

джентльмен суай, уый тых-
хёй дё фёуын хъёуы ёр-
тё уёлдёр скъолайы: иу
— ды, дыккаг — дё фыд,
ёртыккаг — дё фыды-
фыд".
Ахём адёймагыл-иу

комдзог рацыд йё ёна-
хуыргонд, "талынг" ны-
хасыхъёд. Иуёй-иу
дзырдтё та зёхкусджытё
ёмё ёрмдёснытё зонгё
дёр нё кодтой. Хуымё-
тёджы Владимир Иваны
фырт Даль йё зындгонд
дзырдуаты ахём дёнцёг
не 'рхаста: зёхкусёг сыл-
гоймагён чидёр загъта
"мерси", уый йё тынг
стыр ёфхёрдыл банымад-
та ёмё йын "аккаг"
дзуапп радта: "Ды дёхё-
дёг дёр мерси, дё ус
дёр мерси ёмё дё сы-
вёллёттё дёр мерси!"
Бернард Шоу йё пьесё
"Пигмалион"-ы фыста
ахём уавёрыл: дидин-
джытё уёйгёнёг Элиза
Дулиттл ахуыргонд Хиггин-
сён лёгъстё кёны,
"ахуыргонд дзурын" мын
бацамон, зёгъгё. Хиггин-
сёнён хёснагыл афёдзы
ёрдёгмё йё бон баци
ёнёхсад дидинёгуёй-
гёнёг чызджы афтё
бацёттё кёнын, ёмё, йё
минёварады бёрзонд
ёмбырды герцоджы би-
нойнаг куы рахуыдта, уёд
ыл ничи фёдызёрдыг.
Адём арёх иуёй-иу

дзырдтён сё нысаниуёг
аивынц ёмё йё раст нал
фембарынц. Ацы хъуыд-
даджы, цёуыл асагъёс
кёнём, уый ис. Фёлё нё
уырны, алцыдёр йё гаччы
кёй сбаддзён, уый. Фё-
лё ныртёккё нё размё
сёвзёрд парадокс: мис-
тер Хиггинс дидинёгуёй-
гёнёгёй сарёзта герцо-
джы ус, мах та гыццылгай
уыцы дидинёгуёйгёнё-
джы ёмвёзадмё ёрцы-
дыстём.

Юрий ПЕТРОСОВ,
ёхсёнадон уацхёссёг

Цёстёнгас

Литературон ёвзаг арёзт цёуы алы факторты
хъомысёй. Зёгъём, уырыссаг ёвзаджы уёрёхёй
пайда кёнём бердзенаг, латинаг, испайнаг, англи-
саг ёмё ёндёр ёвзёгтёй ёрбайсгё дзырдтёй.
Ёвзаджы ёмё топонимикёйы гыццыл нёй тюр-
кизмтё: Саратов (Сары тау — желтая гора), цёу-
гёдон Царица, йё рёстёджы ныртёккёйы Волго-
град, цёугёдон Царицамё гёсгё хуынд ёрцыд Ца-
рицын (Сары су — желтая вода), уымён дёр ис
тюркаг бындур, ёмё ма бирё ёндёртё.

Къогъодзи цырыхъмё 
уазёгуаты ёрбацыд

Дыгургомы кадджындёр бёрёг-
бёттёй иу у фацбадён. Вёййы
тъёнджы мёйы Доныскъёфёнтёй
къуыри фёстёдёр, къуырийы дёр-
гъы. Фацбадёны фёкувынц Ида-
уёгмё (Дуагмё). Раджы кёддёр
Стыр Дыгурмё фёзынд емынё.
Адём уый куы базыдтой, уёд
хъёууынгтём ракалдысты, фёлё
нё зонынц, сёхи цы дзуарыл бафё-
дзёхсой, — Уастырджи ёви Идауё-
гыл, уый. Уёд Къуыргъостёй иу,
Байтемырыхъо хуынд, ёмё уый
сфёнд кодта иу хъуыддаг бавзарын.
Райста фат ёмё ёрдын ёмё загъ-

та: "Ёз фехсдзынён ацы фат, ёмё,
кёд Идауёгмё (кувёндонмё) фё-
тёха, уёд уый уыдзён нё ирвёзын-
гёнёг, кёд ёмё Уастырджимё
фётёха, уёд та ууыл фёдзёхсём
нёхи". Фат фехста ёмё сёмбёлд
Идауёджы чъырыныл. Уёд адём
уыцы дзуармё ныххёррётт ластой
ёмё уым ёрёнцадысты. Емынё
сём уырдём хёстёг нё цыди,
дзуар ёй нё уагъта. Уёд-иу емынё
йёхи ёврагъ фестын кодта, фёлё-
иу ёй Идауёг ныддымдта. Уёд
емынё фестад судзгё цырёгъты
баст ёмё сыл фаллаг хохёй тулгё-

тулгё йёхи рауагъта. Идауёг ыл
фат суагъта ёмё йё ёртё дихы
фёхауын кодта. Йё иу хай атылд
Билагмё ёмё ёрмынёг, иннё
атылд скёсёны ёрдём, Асинтём,
ёмё уым фёнык фестад, ёртыккаг
фёзгъёр йё бынаты баззад, ёмё
йё Идауёджы чъырыны сёвёрдтой.
Ёрёджы дёр ма, дам, уым уыд.
Фацбадён амоны, ома, Байтемы-

рыхъойы фат кём ёрбадт, уыцы
бынат. Уый та у Идауёджы кувён-
дон, ёмё йём уым кувынц.

ЦГЪОЙТЫ Хазби

Ирон царды ёгъдёуттё
Ёгуыст лёг аслам у,

кусёг — зынаргъ.

************
Кусёг лёг — бонзон-

гё.
************

Иу куырд хъёуён
хъёсдарёг у.

************
Куынцдымёг рыгёй

нё тёрсы.

************
Ёрхуы тёвдёй доны

ног кёны.

************
Дзёбуджы гуыппёй ён-

дон хъёсдарёг зары.

************
Дзёбуджы цёф

хъёсдарёгёй нё рис-
сы.

************
Дзёбугёй хъёсдарёг

хистёр у.

************
Зёрингуырды къух-

тё — сыгъзёрин.

************
Куыстён хъуамё ныс-

ан уа.

************
Куыстён равг ис.

************
Фыййау хъёударёг у.

************
Фыййау адёмён ёх-

сёны у.
************

Кусёг лёг куы бада,
уёд ыл бёстё гуыр-гуыр
кёны.

************
Куыстуарзаг, ёнцад

бадгёйё, хъыг кёны.

************
Фёстаг хуымён йё

адёг йё цуры зайы.

************
Гогызы мард  — йё

фёсмон.

Ёмбисёндтё

Ногбонёй фондз боны фёстё-
дёр вёййынц Доныскъёфёнтё.
Ирон рагон бёрёгбон. Чырыстон
дин парахатгёнджытё йё бабастой,
Чырыстийыл Иуан донёй куы сар-
гъуыдта, уыцы бонимё. Фёлё бёл-
вырд у, ирон-ариаг дин чырыстон
динёй дзёвгар рагондёр кёй у,
уый. Нё фыдёлтё рагёй-ёрёгмё
Доны бардуагён кёй куывтой. Ног-
боны фёстё та алцыдёр ногдзи-
надимё, сыгъдёгдзинадимё ба-
стой. Ирон адёмы уырныдта, Ногбо-
ны ёрцыдимё алцыдёр аивы, ног
тых райсынц ёрдзон фёзындтытё,
ёрдзы митё. Уый уыдтой сёхи
цёстёй. Уымён ёмё Ногбон бё-

рёг кодтой, уалдзёджы бон ёмё
ёхсёв-иу ёмиас куы систы, уёд.
Уалдзёджы та ёрдз йё тыхы бацё-
уы, хуры хъарммё базмёлы, ёппёт
дёр фёивы йё хуыз, йё мидис. До-
ны хъомыс дёр фёфылдёр вёййы.
Гъе, уымё гёсгё-иу Доныскъё-
фёнты алы хёдзарёй дёр кёстёр
сылгоймёгтё ёнёсыппёй сёумё-
дёвдёгёй, ёзфёраздёронёй
атындзыдтой, нуазыны дон кёцёй
хастой, уырдём. Семё-иу ахастой
царвы, стуры сойы къёртт. Доны
бардуагыл, Доны чызджытыл-иу сё-
хи бафёдзёхстой, стёй-иу суадоны
кёнё цёугёдоны сой ныппёрстой,
ёмё ног донимё згъоргё фёстё-

мё. Доныскъёфёнты хаст донмё,
дам, ёвдадзы хос хёццё кёны,
низтё ёмё тёригъёдтё суры.

"Цы арфётёгонд дон-иу ёрба-
хастой хёдзармё, — фыссы ахуыр-
гонд Цыбырты Людвиг, — уымёй-иу
бинонтё сёхи ныхсадтой, хыссё-иу
дзы скодтой, нуазгё та дзы кодтой
ёххормагёй. Ацы дон-иу хёдзары
къуымты бапырх кодтой, чи ма-иу
дзы баззад, уый та хёдзары ёфсин
дурыны нывёрдтаид ёмё-иу дзы
ёнёхъён афёдзы дёргъы "хос
кодтаид".
Бирё хатт-иу арфёгонд доны ду-

рыны стуры нард фыды кёрдих дёр
ныппёрстой, сой цард цёмёй кё-
ной, уый тыххёй.

ДОНЫСКЪЁФЁН (ТЁ)

ФАЦБАДЁН

РЦИ-Аланийы Фысджыты цёдис, газеттё "Рёстдзи-
над", "Северная Осетия", "Слово", журналтё "Мах дуг",
"Ирёф" ёмё "Ногдзау"-ы кусджытё хъыгзёрдёйё тё-
фёрфёс кёнынц Хохойты Энверён, йё фыд

ХОХОЙТЫ
Хадзойы фырт Сёлафир

кёй амард, уый фёдыл.

Хиуёттё ёмё хёстёджытё хъыгзёрдёйё хъусын
кёнынц,

ЕСЕНАТЫ
Тётёрхъаны фырт Константин

кёй амард, уый тыххёй.
Зиан рахёсдзысты майрёмбоны, 19 январы, цёхёра-

дётты иугонд "Ирыстон"-ы Докторскаяйы уынджы 642-ём
хёдзарёй (бацёуён ис Доваторы уынгёй).

